
Talba

MINUTI

THE CHAIRMAN (Onor. George Pullicino, Ministru għall-Affarijiet Rurali u Ambjent):  Nibdew bis-seba’ laqgħa tal-kumitat permanenti għall-ippjanar ta’ l-iżvilupp u nibdew qabel xejn billi nistaqsi jekk hemmx korrezzjonijiet għall-Minuti tas-seduta li għaddiet. 

ONOR. CHARLES BUHAGIAR:   Mr Chairman, aħna għandna parir dwar kif qed tipproċedi din il-laqgħa matul is-seduta li għaddiet. Jidher li r-riżoluzzjoni li tressqet f’din il-Kamra hija riżoluzzjoni waħda u allura ma tistax tiġi spezzettata u wieħed jieħu vot fuq kull pjanta li jkollna quddiemna. Jiġifieri se mai jekk se jittieħed vot, il-vot irid jittieħed fl-aħħar tas-seduta u mhux wara kull mappa li nitkellmu fuqha.  

Għaldaqstant nixtiequ nemendaw il-Minuti biex dawk il-voti li ttieħdu kollha jitneħħew mill-Minuti.  

THE CHAIRMAN:    L-Onor. Gatt.

ONOR.  AUSTIN GATT (Ministru għal Investiment, Industrija u Teknoloġija ta’ l-Informatika):  Jiddispjaċini Mr Chairman, ma nistax naqbel. Il-Minuti huma record ta’ dak li ġara.  Fil-Minuti ma tbiddilx dak li ġara. Jekk l-Onor. Buhagiar biex isostni l-parti introduttiva tiegħu jrid jieħu forsi – u forsi, għax xorta ngħid li ma jistax jeħodha - triq differenti, pero’ żgur li mhux jemenda l-Minuti.  Il-voti ttieħdu, tajjeb jew ħażin, anke jekk huwa ħażin, il-Minuti huma riflessjoni biss, hemm kemm trid u kif issegwi teknikament, res gestae dak li ġara, anke jekk l-affarijiet ġraw ħżiena jridu jiġu rrapportati hekk fil-Minuti.   

Jekk fhimt sew l-Onor. Buhagiar l-intenzjoni tiegħu mhux fir-realta’ l-Minuti, imma l-validita’ o meno jew l-utilita’ o meno li jieħu vot, u x’weight għandu l-vot li ttieħed id-darba l-oħra, li hija kwestjoni totalment differenti mill-Minuti. 

THE CHAIRMAN:  L-Onor. Buhagiar.

ONOR. CHARLES BUHAGIAR:    Mr Chairman, il-proċedura li nixtiequ tintuża, mhux nixtiequ imma li għandha tintuża f’każijiet bħal dawn hija li l-votazzjoni tittieħed fl-aħħar wara li jiġi diskuss id-dokument kollu, se mai jekk hemm xi ħadd li jrid jikkummenta fuq xi mappa li għandna quddiemna, jista’ jikkummenta, jista’ jgħid li jrid iżid jew inaqqas, jagħmel li jrid, dik il-mappa tmur għand il-MEPA u meta l-MEPA imbagħad qabel ma nieħdu l-vot finali tippreżenta d-dokument li jkun rivedut skond dak li jkun intqal hawnhekk, imbagħad jittieħed il-vot. Pero’ m’għandux jittieħed vot fuq kull mappa.

ONOR. TONIO BORG:  Mr Chairman, jien għalija l-Minuti jirriflettu d-deċiżjoni li ttieħdu, naturalment jistgħu nbiddlu d-deċiżjonijiet, imma ma nistgħux nbiddluhom lura.  

Safejn naf jien konna bdejna nivvotaw fuq mappa mappa anke għaliex fejn qed tipproponi emenda bilfors irridu ….(Interruzzjonijiet)  Pero’ ddeċidejna wkoll li mbagħad fl-aħħar, u niftakar li dan il-punt kien qajmu l-Onor. Galdes, fl-aħħar imbagħad se nieħdu vot sħiħ.   Niftakrek tqajjem inti u għedtli isma’, dawn qed nieħdu l-votazzjonijiet, ara kemm ħadna votazzjonijiet, għedna dawn se neħduhom bla preġudizzju li mbagħad nieħdu vot finali. 

ONOR. CHARLES BUHAGIAR:   Iva, għandu jittieħed vot sħiħ fl-aħħar, iva. Pero’ li qed ngħidu aħna r-riżoluzzjoni hija waħda u vot jittieħed fuq ir-riżoluzzjoni. M’għandux jittieħed vot fuq kull mappa li naraw u fuq kull emenda li naraw. Jiġifieri se mai jittieħed vot fuq il-mozzjoni, ir-riżoluzzjoni li qed inpoġġiha, kif emendata bil-pjanti jekk ikunu emendati. 

THE CHAIRMAN:   L-Onor. Gatt.

ONOR. AUSTIN GATT:   Bħalissa, Mr Chairman, għadna fuq il-fażi tal-Minuti, approvazzjoni jew le tal-Minuti. Il-Minuti jistgħu jiġu kkorreġuti u jiġu kkorreġuti jekk ma jirriflettux jew għandna naqblu li jiġu, jekk ma jirriflettux dak li ġara, nerġa’ ngħid res gestae.  Mela jekk hemm xi proposta min-naħa ta’ l-oppożizzjoni li jridu jbiddlu dak li ġara, tiġi formolata mozzjoni fejn jgħidu li dan il-kliem għandu jinqata’. Jekk le, m’għandniex niddiskutu.  

Issa jekk wara meta niġu għall-ewwel pjanta ma jridux jagħmlu vot, jagħmlu s-sottomissjonijiet għaliex, f’tal-Kalkara wasalna jew ma nafx eżatt, jew insomma x’imkien hemm, jgħidu għaliex m’għandux jittieħed vot.  Imbagħad naraw minn hemmhekk ‘il quddiem. 

Pero’ s’issa fuq il-Minuti qegħdin, ejjew nimxu mal-proċeduri x’ġara d-darba l-oħra.

ONOR. CHARLES BUHAGIAR:  Aħna li qed ngħidu li proċeduralment li għandu jsir huwa dan jekk nipproponu aħna, x’għandu jsir, ħalli jiġu diskuss mappa mappa, lokal lokal li naħseb hekk għandu jkun, u ħalli ssir diskussjoni fejn jingħad isma’, din għandha tidħol, din għandha tinqala’ minn hemm u dan kollu u għaliex, pero’ at that stage ladarba ssir dik id-diskussjoni l-feedback tagħna jmur għand il-MEPA, il-MEPA imbagħad tippreżenta pjanti aġġornati, riveduti, u l-iskrutinji li jkollna, u ssir il-votazzjoni fl-aħħar fuq il-pjanti kollha anke kif dawk riveduti. 

U jien nittama u kont qed nistenna li l-MEPA illum jekk aħna tkellimna dwar reviżjonijiet fil-pjanti d-darba li għaddiet, kont qed nittama u nibqa’ nittama li hekk se jsir, li l-MEPA tippreżentalna sett pjanti emendati hawnhekk illum ta’ dak li ġara d-darba li għaddiet.

THE CHAIRMAN:   L-Onor. Gatt.

ONOR. AUSTIN GATT:  Nerġa’ ngħid, qegħdin fil-fażi tal-Minuti, proċeduralment m’għandekx taċċetta diskussjoni għal fuq il-Minuti. Jekk hemm mozzjoni li trid issir min-naħa l-oħra ssir, pero’ mingħajr mozzjoni tan-naħa l-oħra jew napprovaw jew ma napprovawx il-Minuti. 

ONOR. RODERICK GALDES: Mela nissuġġerixxi li jinqatgħu barra l-kliem, sitwazzjoni formali biex jinqatgħu l-kliem minn “wara waħda waħda’ sakemm tibda l-kelma “fis-6.58 p.m.”. 

ONOR. TONIO BORG:  Minn fejn?

ONOR. RODERICK GALDES:   Jitneħħew il-kliem wara l-kelma “waħda waħda”, jiġifieri hemm full-stop hemmhekk, minn “mapep 1 sa 6”, minn hemmhekk jitneħħa, sa qabel ma tibda l-kelma “fis-6.58p.m.”.

ONOR. TONIO BORG:   Mr Chairman, kif jista’ jkun. Hawn tressqu emendi bil-miktub, tressqet waħda mill-Onor. Buhagiar biex tiżdid biċċa żgħira fl-ischeme, u tresqet waħda mill-Onor. Gatt biex titnaqqas biċċa mill-ischeme.  U ħadna vot fuqhom.   Issa konniex żbaljati, kellniex raġun, irrelevanti. Kif nistgħu issa b’lura ngħidu m’għamilniex hekk jekk għamilna hekk?  

ONOR. AUSTIN GATT: Hemm il-firem.

ONOR. TONIO BORG:   U mhux hekk biss il-firem, anzi  inti Mr Chairman għedt fuq punt li qajjem l-Onor. Gatt, allura l-oħrajn li ħadd ma tkellem dwarhom dawk se nassumu li għaddew jew nieħdu vot?  U l-kumitat iddeċieda li anke fuq dawk li ħadd ma tkellem jieħdu vot. U hemm ġara.  Issa jekk irridu nbiddlu l-proċedura, inbiddlu l-proċedura għall-futur, imma dak li sar ma nistgħux ngħidu għaliex se nbiddlu l-Minuti ngħidu ma sarx jekk sar.  Jiġifieri l-emenda ma teżistix, mhux ippreżenetata, vera li ġiet ivvotata, għollejna idejna, għedna iva jew le?  (Interruzzjonijiet) ….. Minuta, issa tista’ tgħid ara jien ma għoġbitniex dik il-proċedura u minn issa ‘l quddiem se ngħid li mhux se nipparteċipa f’votazzjoni. Tista’ tgħid hekk għall-futur, imma għal dak li ġara, issa ġara.

ONOR. RODERICK GALDES:  Pero’ jirriżulta li l-proċedura anke kif aħna kellna l-parir bħala oppożizzjoni, il-proċedura hi regolari. Jekk għandhom isiru emendi għandhom jiġu approvati mill-Kamra kollha, u mhux il-kumitat. Aħna hawnhekk ġejna biex niddiskutu pjanta pjanta u mbagħad il-MEPA jekk trid tagħmel l-emendi tagħha tagħmilhom hemmhekk.

THE CHAIRMAN:   L-Onor. Gatt.

ONOR. AUSTIN GATT:  Se nirrepeti ruħi għall-aħħar darba mbagħad ngħaddu għall-vot, Mr Chairman.  Nistgħu nbiddlu liberalment il-proċedura pero’ nbiddluha għall-futur. Res gestae  dak li sar, sar. Hawn recording tiegħu u ma nistgħux inbiddluh fil-Minuti għaliex il-Minuti jirriflettu biss x’sar, tajjeb jew ħażin. Jekk il-proċedura hija ħażina l-voti huma kollha nulli pero’ ma tbiddilx il-Minuti, għaliex il-Minuti saru.  Jiġifieri issa meta niġu għall-ewwel vot, agħmel is-sottomissjonijiet li għandkom tagħmlu fuqu, għidu għaliex mhux se tivvotaw, aħna nistgħu naqblu magħkom jew nistgħu ma naqblux u mbagħad jirrulja ċ-Chairman x’għandna nagħmlu, pero’ l-Minuti huma Minuti. Res gestae, dak li ġara, u għalhekk ma nistgħux inbiddlu l-Minuti, apparti li naħseb kieku kellna napprovaw l-emenda tagħkom ifisser li din il-laqgħa ma saritx. Dak li jfisser għaliex fil-Minuti m’hu se jirriżulta xejn. 

THE CHAIRMAN: Għandna wkoll it-transcripts kollha tal-laqgħat li kellna, il-Minuti jridu jkunu mera ta’ dak li għamel dan il-kumitat. Jekk in-naħa ta’ l-oppożizzjoni jidhrilha, għandha dritt jidhrilha, li minn issa ‘l quddiem ma tipparteċipax b’voti fuq mappa, mappa, għandha kull dritt li tagħmilha. Imma jekk ipparteċipat ma tistax tħassar b’daqqa ta’ gomma l-parteċipazzjoni tagħha fil-voti li kien hemm. Il-Minuti huma riflessjoni tad-diskussjoni li kellna. 

Issa jekk kien hemm ħsieb doppju jew dan il-ħsieb inbidlel jew xi ħadd ġibed l-attenzjoni, eċċ., hija kwestjoni oħra, imma l-Minuti jridu jirriflettu dak li kien hawn f’din il-laqgħa.

ONOR. TONIO BORG: Mr Chairman, l-aħħar argument ta’ l-Onor. Galdes assolutament m’huwiex minnu, jiġifieri li l-votazzjoni fuq l-emendi ssir mill-plenarju u li dan il-kumitat m’għandux il-poter li jemenda.  Anzi, allura x’qegħdin nagħmlu hawn, biex noqogħdu nħarsu lejn l-iscreens nistgħu naraw xi film?  (Interruzzjonijiet)

Jiġifieri aħna llum nemendawh, inqaċċtuh, inħalluh kif inhu, imbagħad naturalment meta mmorru fis-sezzjoni plenarja, jistgħu jqattgħuna biċċiet. (Interruzzjonijiet) Imma allura mmorru fil-plenarja u min irid jagħmel emendi jagħmilhom hemmhekk. Aħna hawnhekk qegħdin bħala passatur - dak kien l-iskop u niftakar għaliex jien kont ipproponejtu dan il-planning committee meta kont ministru jien - meta mbagħad jgħaddi minn hawnhekk bl-emendi, mingħajr emendi, kif jagħmlu l-kumitati kollha, aħna fil-kumitati ta’ l-abbozzi tal-konsiderazzjonijiet tal-liġijiet x’nagħmlu? Nemendaw, inqaċċtu, inbiddlu, imbagħad imur għat-Third Reading fil-plenarju biex napprovawh. Hawn l-istess ħaġa qed nagħmlu, inkella redundant aħna.

THE CHAIRMAN:  Apparti l-fatt li wieħed irid jiftakar ukoll, għaliex l-Onor. Galdes qal ukoll jekk fhimtu sew fl-aħħar intervent tiegħu li l-emendi jsiru fil-plenarja. Hekk kien?

ONOR. RODERICK GALDES:   Jiġi vvotat.

ONOR. CHARLES BUHAGIAR:  Jiġi vvotat u mhux isiru fil-plenarju.

ONOR. RODERICK GALDES:  Jien naħseb kont ċar, jekk għandha ssir diskussjoni, fuq il-pjanti ssir diskussjoni kemm trid f’dan il-kumitat, pero’ l-emendi jrid japprovahom il-parlament.  

THE CHAIRMAN: Iva, finalment huwa l-parlament fis-sessjoni plenarja li japprova jew le, imma qed nitkellmu fuq il-Minuti. Il-Minuti huma riflessjoni ta’ dak li s’issa ż-żewġ naħat rappreżentati f’dan il-kumitat għamlu.  Issa jekk l-oppożizzjoni għandha opinjoni differenti ta’ x’għandha tagħmel minn issa ‘l quddiem, l-opinjoni ta’ l-oppożizzjoni nistmawha u tiġi deċiża minnhom. Imma l-Minuti jridu jkunu riflessjoni ta’ dak li huwa transcript fid-dokument li għandna quddiemna.

ONOR. CHARLES BUHAGIAR: Proċeduralment biex inkunu korretti rridu niftakru minn fejn tlaqna. Aħna dan id-dibattitu telaq l-ewwel iddiskutejna l-kriterji li ppropona l-kabinett ta’ kif artijiet ġew esklużi fil-building zones, aħna għamilniha ċara li ma’ dawk il-kriterji aħna ma naqbux. U għedna wkoll li b’dawk il-kriterji, one tista’ ddaħħal ħafna aktar artijiet milli fil-fatt iddaħħlu, kif fil-fatt issa nillustraw anke fid-diskussjoni u ngħidu kemm hemm aktar artijiet li jistgħu jiġu kkonsidrati, u two il-kriterji kif għamilhom il-kabinett hemm artijiet li lanqas biss jiffittjaw magħhom.  Aħna ma qbilniex.

Issa meta mbagħad ġejna biex naraw mappa mappa, jekk aħna ma naqbux ma’ dawk il-kriterji aħna ma nistgħux imbagħad niġu hawnhekk u nivvotaw favur jew kontra għaliex ma naqblux mal-kriterji. Aħna nistgħu nikkummentaw fuq il-mapep li għandna quddiemna għaliex inkella nkunu qed nitkellmu daqqa mod u daqqa mod ieħor.  Allura b’konsistenza ta’ kif isiru l-affarijiet allura aħna qegħdin ngħidu isma’, biex nimxu ‘l quddiem ejjew nitkellmu kemm tridu mappa mappa, kulħadd jagħmel il-kummenti tiegħu fuq il-mapep li hemm hemmhekk, imbagħad il-kummenti tagħna jiġu studjati min-naħa tal-MEPA, jaraw jekk dawn humiex tajbin jew le, skond imbagħad x’jirriżulta lilhom jagħtuna sett pjanti emendati. U nerġa’ ngħid, jien kont nippretendi li llum ma nafx ġabuhomx magħhom fuq dawk li tkellimna u saru emendi għalihom il-MEPA jippreżentawhomlna hawnhekk illum. Mid-dehra ma sarx dan l-eżerċizzju, u nixtieq li għal darba oħra meta niltaqgħu hawnhekk jekk jerġa’ jkun hemm emendi, il-MEPA tieħu ħsiebhom - dawn mhux affarijiet kbar fuq kollox biex tirranġa pjanta – il-MEPA tara li tippreżentahomlna ħalli dejjem ikollna l-aktar mapep aġġornati.  Imbagħad immorru għall-vot finali. 

Imma din il-proċedura li nixtiequ nużaw aħna, u din il-proċedura li anke skond ir-riżoluzzjoni aħna suppost qed nimxu fuqha għaliex ir-riżoluzzjoni hija waħda, il-vot huwa wieħed.   (Interruzzjonijiet) 

THE CHAIRMAN:  Onor. Borg, jien naħseb nistgħu nibqgħu niddiskutu u niddiskutu, niddiskutu l-Minuti.  Nitlob li n-naħa ta’ l-oppożizzojni tagħmel emenda preċiża għal dawn il-Minuti. Aħjar jekk tagħmilha bil-kitba ħalli nifhmu eżatt xi trid.    (Interruzzjonijiet) U jekk xejn, niddeċiedu abbażi ta’ dak li se tipproponi bħala emenda l-oppożizzjoni bħala korrezzjoni għall-Minuti.

ONOR. RODERICK GALDES:  Naħseb li l-Minuti jitkellmu ċar, anke l-frażi mbagħad l-aħħar sentenza “...wara li ċ-chairman ippreżenta lill-kumitat l-informazzjoni mitluba għall-MEPA fl-aħħar laqgħa nfetħet id-diskussjoni fuq il-mapep waħda waħda”.  U għandha tieqaf hemm.  Dawk il-voti li ħadna aħna ma jfissru għal xejn għaliex prattikament dan il-kumitat ma jistax joqgħod jieħu 64 vot li m’hu se jwasslu għal imkien.   (Interruzzjonijiet) Mhux xorta t-tibdil sar jekk kellu jsir tibdil, u jekk kellha ssir diskussjoni.  

THE CHAIRMAN:  Jien mhux beħsiebni nkompli d-diskussjoni fuq il-kwestjoni ta’ proċedura, imma nixtieq nagħmel mistoqsija sempliċi. Allura l-emendi li saru anke min-naħa ta’ l-oppożizzjoni dawk ma jfissru xejn?   (Interruzzjonijiet)

ONOR. CHARLES BUHAGIAR:  Le, le.   (Interruzzjonijiet) Le, mhux hekk qed ngħidu. Mhux qed tifhmu x’qed ngħidu aħna. Aħna qed nagħmlu diskussjoni li kull wieħed minna hawnhekk għandu d-dritt jikkummenta fuq dawk il-pjanti. Meta wieħed jikkummenta jista’ jgħid għaliex daħlet din, għaliex din ma daħlitx u sejrin. Imbagħad dak li jiġi diskuss hawnhekk il-MEPA trid tagħtu kasu għaliex għalhekk hawn ir-rappreżentanti tal-MEPA hawnhekk, għaliex jekk mhux qed jagħtu kas x’qed ngħidu aħna, jistgħu ma jkunux hawn. 

Dawk jaraw jistgħux jagħmlu translation ta’ dak li ngħidu aħna mbagħad il-mapep li aħna għandna quddiemna u jressquhom għall-vot kollha fl-aħħar, fil-vot finali. U għalhekk jien qed ninsisti u nerġa’ ninsisti li l-MEPA lilna tgħaddilna meta jsiru diskussjonijiet ikollna feedback mingħand il-MEPA imbagħad għaliex saru diskussjonijiet fuq il-mapep ta’ Ħad-Dingli, saru diskussjonijiet fuq il-mapep tal-Kalkara, imma nippretendi issa li jkollna xi feedback mingħand il-MEPA fuq dawn id-diskussjonijiet.

THE CHAIRMAN:  Skużani, feedback dan il-kumitat iddeċieda. Jiġifieri Onor. Buhagiar, inkluż fuq l-emenda li għamilt inti għal Ħad-Dingli, kif ukoll l-emenda li għamilt inti għal Kalkara, huma emendi li inti ktibthom. U morna għall-vot għalihom.  Issa x’aħna ngħidu?  Inħassru anke dak?  Issa dan il-kumitat iddeċieda, il-MEPA ovvjament tista’ tagħmel l-emendi għal dawk il-pjanti abbażi tad-deċiżjonijiet li għamel dan il-kumitat, u mbagħad ovvjament id-dokument finali ........  (Interruzzjonijiet)

ONOR. AUSTIN GATT:  Qegħdin fil-fażi tal-Minuti.  M’għandekx permess lanqas inti Mr Chairman, li tevaga mill-Minuti.   Jekk irridu niddiskutu hux se nivvotaw fuq il-Kalkara, jekk il-Kalkara jmiss, niddiskutu għaliex jien għandi xi ngħid fuq li qed jgħid l-Onor. Buhagiar, pero’ mhux se ngħidu issa.  Ngħid x’ngħid il-Minuti huma Minuti, ejja nivvotaw fuq  il-Minuti u meta naslu għall-ewwel mappa mbagħad jagħmel li jrid l-Onor. Buhagiar. Imma mhux issa fil-Minuti.

THE CHAIRMAN:  Mela nitlob lill-Onor. Gal;des iressaq l-emenda għall-minuti biex nivvotaw fuqha.

ONOR. RODERICK GALDES: Mr Chairman, nipproponi din l-emenda għall-Minuti:

“Illi paġna 2 tal-minuti tal-laqgħa numru 6, jiġifieri mill-kliem “Mapep 1 sa 6” sal-kliem “fil-laqgħa li jmiss” titħassar.”.

THE CHAIRMAN: Il-mistoqsija hi l-emenda ta’ l-Onor. Galdes għall-Minuti. Dawk li huma favur?  (Onor. Membri: Aye)  Dawk li huma kontra?   (Onor. Membri:  No)  Negatived.

ONOR. MEMBRU: Division

Iċ-Chairman poġġa l-vot fuq l-emenda u l-Kumitat ivvota hekk:

Favur:




Kontra:

Onor. Charles Buhagiar

Onor. Tonio Borg

Onor. Roderick Galdes

Onor. Austin Gatt






Onor. George Pullicino  

L-emenda m’għaddietx. 

THE CHAIRMAN: Mela l-Minuti se jibqgħu kif inhuma.  

ONOR.  TONIO BORG:  Le, issa l-emenda m’għaddietx, u issa rridu nikkonfermaw il-Minuti.

THE CHAIRMAN:  Hekk se nagħmel.  Immorru allura għall-approvazzjoni tal-Minuti kif ippreżentati.   Dawk favur?   (Onor. Membri: Aye) Dawk kontra?  Onor. Membri: No) 

Il-Minuti kienu approvati.

THE CHAIRMAN:  Immorru għal Mappa 18.

ONOR. CHARLES BUHAGIAR:  Le, 19. (Interruzzjonijiet) 

ONOR. AUSTIN GATT: Jien qed nifhem li l-Onor. Buhagiar u l-Onor. Galdes qed jgħidu huma jridu jiddiskutu din il-mappa, jgħaddu l-kummenti li jidhrilhom u ma jidhrilhomx, imbagħad il-MEPA tiddeċiedi hi ddaħħalx jew le. Jiddispjaċini din m’hijiex il-proċedura. 

ONOR. TONIO BORG:  Joħroġha l-Parlament. 

ONOR. AUSTIN GATT:   Le.  Skużani, forsi nterpretajt ħażin.  

ONOR.  CHARLES BUHAGIAR:  Le, mhux hekk għedtna. Li għedtna huwa dan. Hawnhekk issir diskussjoni. Ir-riżoluzzjoni marbuta, ir-riżoluzzjoni u mhux aħna, mal-kriterji tal-gvern.  L-interpretazzjoni tal-kriterji tal-gvern safejn naf jien il-Kabinett fdahom f’idejn il-MEPA. Issa jekk hawnhekk isiru xi kummenti dwar xi ħaġa partikolari, ma nippretendix jew sieħbi jew intom for that matter, noqogħdu ngħidu li per eżempju din fiha 16,000-il metru kwadru, din hekk u l-oħra hekk.  Dak ix-xogħol tagħmlu l-MEPA, mhux aħna. Huma jridu jarawhom dawn l-affarijiet. Din li qed ngħid jien.

THE CHAIRMAN:  L-Onor. Gatt.

ONOR. AUSTIN GATT:   Forsi għaliex imdorri mod ieħor, pero’ hawn proċedura stabbilita mil-liġi. Jien m’iniex dispost li nikser il-liġi. Il-liġi tiddisponi  li meta tiġi għall-emenda ta’ structure plan, jibda l-ministru li jagħmel planning statement.  Dak il-planning statement li sar mill-Kabinett li stabbilixxa l-kriterji, imur għand il-MEPA biex jiġi interpretat.  Ġie interpretat mill-MEPA. Minn hemm ‘il quddiem tiġi preżentata mozzjoni fil-parlament. U dik ġiet preżentata. Il-mozzjoni fil-parlament tgħaddi għand il-kumitat. L-uniċi persuni minn hemm ‘il quddiem li jistgħu jmissu l-mozzjoni u l-mapep preżentati mal-mozzjoni huwa dan il-kumitat u l-House. Ħadd iktar. Il-MEPA m’għandha ebda saħħa legali li dan tagħmlu.

Mela aħna nistgħu nisimgħu lil xulxin, u nistgħu nemendaw dawk il-mapep, il-MEPA ma tistax temendalna l-mapep. Issa jekk allura se nitkellmu fuq il-Kalkara u rridu nbiddlu l-mappa tal-Kalkara, hawnhekk irridu nagħmlu mozzjoni. M’hemmx mod ieħor kif tagħmilha. Ma nistgħux nivvintaw il-proċeduri għaliex nixtiequ li jsir hekk. Il-liġi mhux hekk tipprovdi. 

Mela lill-MEPA nistgħu nistaqsuha, lill-perit nistgħu ninstaqsuh ngħidu dik kemm hi kbira, dik għaliex ma daħlitx, dik għaliex hekk. Pero’ jekk irridu nemendawhom il-mapep, aħna rridu nemendawhom, la l-Perit Mallia u lanqas l-awtorita’ kollha m’għandha dritt temenda l-mapep f’dan l-istadju. Din il-proċedura trid tiġi segwita. Mhux qed ngħid il-MEPA ma nistgħux nistaqsuha, ma nistgħux nitolbuha spjegazzjonijiet. Iva, nistgħu nitolbuhom kemm irid, pero’ ultimament biex jiġri dak li għamel l-Onor. Buhagiar f’Ħad Dingli fejn is-suġġeriment tiegħu ġiet inkluża parti oħra mill-art li la kienet inkluża fil-planning statement tal-gvern, wisq inqas ma ġiet inkluża mill-MEPA, biex isir dak kien biss bil-mozzjoni ta’ l-Onor.Buhagiar li seta’ jagħmilha, ħadd iktar ma seta’ jagħmilha.
Issa sakemm naqblu fuq din il-proċedura nistgħu naraw imbagħad jekk għandniex nivvotaw fuq kull mappa jew le. Pero’ din hija l-proċedura ta’ l-emendi, il-bqija nistgħu naċċettaw il-mapep kif inhuma, immorru fil-House mbagħad naraw x’jiġri fil-House.

THE CHAIRMAN:  L-Onor.  Buhagiar. Imbagħad immorru għall-pjanta 19.

ONOR. CHARLES BUHAGIAR:  Li mhux qed naqblu hu li biex emenda proposta m’hemmx għalfejn issir mozzjoni. Din hi kollha.  Allura qed ngħidu isma’, jekk jidher li hemm se jsir xi tibdil jew emendi, għidilhom li trid, jistgħu jsiru imma mbagħad jiġu vvotati fl-aħħar.

ONOR. AUSTIN GATT:  M’għandi ebda problema kif tinterpreta.  Dan huwa fażi oħra, jien ma naqbilx miegħek assolutament u ngħidlek għaliex. Jekk se nivvotaw għall-emendi fl-aħħar allura non vale li noqgħod nara l-mapep, nagħmel l-emendi li għandi nagħmel jien għall-mapep, agħmel l-emendi int, nippreżentawhom flimkien għaliex il-bqija huwa eżerċizzju għal xejn. Jekk il-MEPA m’għandhiex poter biex temenda u aħna m’għandniex emendi x’nemendaw għalfejn qed niddiskutu?

ONOR. CHARLES BUHAGIAR:  Le, le, le. Proposti jsiru. Li qed ngħidu aħna huwa dan, għaliex l-ewwelnet f’kull mappa għandek minnhom waħda, tnejn jew tlieta mdaħħlin hemmhekk, extensions, jiġifieri toqgħod tieħu waħda fuq kull extension vot fil-każ.  

ONOR. AUSTIN GATT:    Assolutament.

ONOR.  CHARLES BUHAGIAR:  Allura?

ONOR. AUSTIN GATT: L-argument huwa li inti għandek sett ta’ mapep quddiemek, jew se temendahom jew mhux se temendahom. Għal xejn il-pożizzjoni inizjali li ħadt int Onor. Buhagiar jien nitkellem biex il-MEPA tara hijiex se temendahom wara s-suġġerimenti tiegħi, mhijiex pożizzjoni.  Il-pożizzjoni hija sempliċi, fuq il-Kalkara għandna x’nemendaw jew le?

ONOR. RODERICK GALDES:  Pero’ bir-rispett kollu wkoll.

ONOR. AUSTIN GATT:  Issa biex nemenda l-proċedura parlamentari hi li titlob li jiġi preżentat mozzjoni.  Ma nistgħux nivvintawhom l-affarijiet.

ONOR. RODERICK GALDES:  Dment li dan id-dokument għadu f’fażi ta’ proposta, għadu ma ġiex approvat mill-parlament, la minn dan il-kumitat  u lanqas fil-plenarja. Allura għaldaqstant jien insostni li l-MEPA tista’ fuq is-suġġerimenti li ngħaddulhom aħna hawnhekk tressaq il-proposta l-oħra biex imbagħad finalment jittieħed vot wieħed.

THE CHAIRMAN: Ma jistax. Bir-rispett kollu. Ara l-liġi, ma tistax.  (Interruzzjonijiet)  Din ir-riżoluzzjoni għar-reviżjoni parzjali tal-pjan ta’ struttura jagħmilha l-gvern, kif tista’ tagħmilha l-oppożizzjoni fil-parlament u l-parlament jiddeċiedi. Il-MEPA mill-mument li tiġi preżentata riżoluzzjoni mhux iktar il-MEPA.

Jien se nipproponi li mmorru fuq mappa 17 tal-Kalkara, u nipproċedu fuqha. Hemm kummenti fuq Mappa 17?

ONOR. CHARLES BUHAGIAR: Nixtieq nistaqsi lill-MEPA jekk għandhomx pjanta li tinterpreta  dak li għedtna fl-aħħar seduta. (Interruzzjonijiet)

THE CHAIRMAN:  Hawn kummenti?  (Interruzzjonijiet)(Pawsa)  Jiddispjaċini hawnhekk għandna l-pjanti, kulħadd jista’ jinterpreta l-pjanti. M’għandniex għalfejn narawhom hemmhekk.  (Interruzzjonijiet)  Iva, imma Austin għandu dik li kellna aħna.

ONOR. CHARLES BUHAGIAR: Konna għaddejna kummenti wkoll dwar fejn jinqabad bejn...

THE CHAIRMAN:  Jien qed nifhem li l-Onor. Buhagiar għandu emenda għall-Pjanta 17?  (Interruzzjonijiet) Jekk fil-każ nitlob lill-Onor. Buhagiar jippreżenta l-emenda.

ONOR. CHARLES BUHAGIAR:  Din hija xi ħaġa kif għedna d-darba li għaddiet, hemm biċċa art li tinqabad bejn l-iSmart City, il-boundaries tagħha u l-iskema. F’għajnejja tidher żgħira mhux kbira u jien kont qed nistaqsi għaliex din  m’għandhiex tkun inkluża wkoll fl-iskema, fil-boundaries.

THE CHAIRMAN:  Imma qed nifhem li l-Onor. Buhagiar li qed jitlob li tiġi inkluża?   (Interruzzjonijiet) Jiddispjaċini Onor. Galdes, x’nifhmu aħna mhux x’jifhmu huma.  Aħna l-kumitat.

ONOR. AUSTIN GATT:   Il-gvern m’għandu ebda interess li jdaħħalha għaliex m’hijiex inkluża fid-development ta’ l-iSmart City, u allura aħna m’aħna se nippreżentaw ebda mozzjoni biex tiġi inkluża. 

ONOR. CHARLES BUHAGIAR:  Jien inħoss li kemm-il darba dik l-art tiffittja mal-kriterji li stabbilixxa  l-Kabinett, dik l-art għandha tkun inkluża wkoll.

THE CHAIRMAN: Noqogħdu attenti għaliex strettament niddubita jekk tikkwalifikax. Għaliex apparti li wieħed mill-kriterju huwa li tkun pocket, irid ikollok aċċess għal dak is-sit. U effettivament niddubita jekk hemmx aċċess għaliha.  (Interruzzjonijiet)  Hemm aċċess, Perit Mallia?

IL-PERIT FRANS MALLIA:  Jekk wieħed jara l-ortophotos l-aċċess li tista’ tieħu s-site hija jew mill-iSmart City itself, jiġifieri minn din it-triq, hawnhekk hija fil-proposta, jiġifieri ma nafux x’se jiġri, l-uniċi toroq li hemm imbagħad huwa ma’ dan is-settlement iż-żgħir, u hawnhekk qed nassumu li m’hawnx toroq proġettati. Jiġifieri mil-lat ta’ aċċess ma nafux eżattament kif qegħdin. Pero’ milli jidher huwa li jista’ jkun hemm problemi bl-aċċess.  

THE CHAIRMAN:  Grazzi. Jien qed nifhem li n-naħa tal-gvern m’hijiex intiża li żżid l-art lit kun inkluża għar-reviżjoni parzjali tal-pjan ta’ struttura. Qed nifhem ukoll li l-oppożizzjoni m’għandhiex emendi, u allura nipproċedu biex napprovaw il-Pjanta Nru. 17. Dawk li huma favur kif emendata min-naħa tal-vern il-proposta  dwar Smart City? 

ONOR. RODERICK GALDES:  Naħseb jien għadna kemm ftehmna hawnhekk li m’aħniex se nieħdu vot fuq il-pjanti. 

THE CHAIRMAN:  Jiddispjaċini, jien ma nafx li kien hemm dak il-ftehim. Jekk l-oppożizzjoni ma tridx tipparteċipa fil-vot, sta għaliha. Imma jekk hawnhekk ikun hawn vot biex inkunu nafu nkluż it-tliet membri li għandu l-gvern f’dan il-kumitat, jaqblu fuq l-emenda li għamel l-Onor. Gatt u allura l-Mappa Nru.17 trid tiġi approvata.  Dik il-proċedura bilfors iridu nagħmluha.  Se nagħti pożizzjoni ta’ x’jista’jkun hawn f’dan il-kumitat.

Nagħtu każ Onorevoli min-naħa tal-gvern, rappreżentanti min-naħa tal-gvern, jagħmel emenda imma żewġ membri min-naħa tal-gvern ma jkunux jaqblu ma’ dik l-emenda. Hija possibbli. Bilfors irid ikun hemm votazzjoni fuq dik il-mappa. Finalment iva, wieħed jista’ jieħu vot fil-kumplessita’ tar-riżoluzzjoni kollha, imma fuq il-mappa li mbagħad trid tmur fil-Kamra, irid ikun hemm pożizzjoni.

ONOR. AUSTIN GATT:   Biex  inżid ħaġa oħra, bil-mappa rridu mmorru b’pjanti finalizzati. Jiġifieri f’kull waħda per eżempju li għandna s-suġġerimenti issa tal-MEPA biex jemendaw l-appendix, fuq kull waħda rridu niddeċiedu jekk hux se mmorru bihom jew le.  Anke jekk nieħdu vot fl-aħħar.  Vot fl-aħħar ifisser li nkunu qed niddeċiedu li ma ninkluduhomx jekk ngħid le. Jekk ngħidu iva jfisser awtomatikament li ninkuduhom. Issa jien li ma naqbilx ma’ ċerti emendi li qed jiġu proposti mill-MEPA, x’nagħmel?  Trid bilfors niblagħhom kollha jew ninnegahom kollha?  Ma tarax! Waħda waħda rrid nagħmilhom jien.  Fil-fatt jien fl-ewwel waħda fejn għamilt mozzjoni biex ma tiġix inkluża f’Ta’ Ħad-Dingli.  Ta’ Ħad-Dingli vvotajt li dak il-maqrut ma jiġix aċċettat mill-MEPA.  F’oħrajn ivvotajt li iva għandhom jiġu aċċettati l-emendi tal-MEPA.  Pero’ rridu jien bħala membru dak id-dritt. Issa jekk l-oppożizzjoni trid tieħu pożizzjoni newtrali, tastjeni fuq kull vot, imma jien ninsisti li jien għandi dritt naċċetta jew le l-proposti tal-MEPA.

THE CHAIRMAN:  Se mmur għall-vot fuq il-Mappa Nru. 17.  Dawk favur?  (Onor. Membri:  Aye)  (Interruzzjonijiet)

ONOR. CHARLES BUHAGIAR:   L-Oppożizzjoni tiddikjara li mhux se tivvota fuq din il-mappa.

L-Onor. Charles Buhagiar u l-Onor. Roderick Galdes iddikjaraw li se jastjenu fuq kull vot li jista’ jittieħed.

THE CHAIRMAN:  Mela, dawk favur?  (Onor. Membri:  Aye)  Dawk kontra? Agreed.

THE CHAIRMAN: Immorru fuq il-Mappa 18 u nsejjaħ għal kummenti dwar Ħal Kirkop.  Ma jidhirlix li hemm proposti ta’ inklużjoni fuq din il-mappa.  Mela npoġġi l-Mappa Nru. 18 għal vot.   Dawk favur?  (Onor. Membri:  Aye)    Dawk kontra?  Agreed
Mappa 18 għaddiet nem. con

ONOR. RODERICK GALDES:  Nerġgħu ntennu li bħala oppożizzjoni m’aħniex se nipparteċipaw f’dan il-vot.  

THE CHAIRMAN:  Ngħaddu għal Mappa Nru. 19 ta’ Ħal-Lija. Hawn kummenti?  Onor. Gatt jekk m’iniex sejjer żball hemm żewġ emendi li qegħdin immarkati bħala “A” u “B” fuq in-naħa tax-xellug tal-mappa.  (Interruzzjonijiet)  Fl-appendiċi m’hemmx, ma jidhirlix.   Jekk m’hemmx kummenti npoġġi l-Mappa Nru. 19 għall-vot. Dawk favur?  (Onor. Membri:  Aye)  Dawk kontra?  Agreed
Mappa 19 għaddiet nem. con

THE CHAIRMAN: Issa mmorru għal Mappa 20, Ħal-Luqa.  Nitlob jekk hemmx kummenti fuq Mappa 20, Ħal-Luqa. L-Onor. Gatt.

ONOR. AUSTIN GATT:  Se nressaq mozzjoni pero’ sadanittant biex nilħqu narawha, dik il-biċċa maqrut tiela ‘l fuq, jitnaqqas u tinġibed linja dritta basically.  (Interruzzjonijiet)

THE CHAIRMAN: Il-linja tiġi hekk.  (Interruzzjonjiet)  

ONOR. AUSTIN GATT: Tiġi dritta.
THE CHAIRMAN: Hemm Kummenti. L-Onor. Galdes.

ONOR. RODERICK GALDES: Xtaqt nistaqsi jekk l-art li se jressaq il-mozzjoni dwarha l-Ministru Gatt tikkwalifikax jew le. Apparentement jidher li din l-art tikkwalifika skond il-kriterji tal-gvern. 

PERIT MALLIA: Jiena fhimt għas-site kollha, site C, jekk nikkwalifikax jew le. Ovvjament jekk iċekken mis-site C, tibqa’ tikkwalifika. 

ONOR. AUSTIN GATT: Biex nippreċiża, aħna qed innaqqsu s-site. Jiġifieri l-parti ta’ fuq qed neskluduha. Anqas min-nofs.

THE CHAIRMAN:  Immorru għal vot imressqa mill-Onor. Gatt. Dawk favur? (Onor. Membri: Aye) Dawk kontra? 

L-emenda għaddiet

ONOR. CHARLES BUHAGIAR: L-oppożizzjoni mhux qed tivvota fuq din il-mappa.

ONOR. AUSTIN GATT: Sur President, biex inkun preċiż, aħna se nivvotaw it-20 u 20A. Aħjar għar-record terġa’ tgħidhom.

THE CHAIRMAN: Nistgħu mmorru għal mappa 20 kif emendata qabel ma mmorru għat-20A. Dawk favur? (Onor. Membri: Aye) Dawk kontra? Agreed 

Mappa 20 kif emendata għaddiet nem. con

THE CHAIRMAN: Ħa mmorru għal mappa 20A, Luqa. Din hi ż-żona ta’ Ħal Farruġ li hija diġa’ mibnija u kulma qed ikun hemm, qed nifhem, li fil-pjan lokali kien ġie indikat li madwar iz-zona ikun hemm linja ta’ l-iżvilupp. Kummenti? Ngħaddu għall-vot ta’ mappa 20A. Dawk favur? (Onor. Membri: Aye) Dawk kontra? Agreed 

Mappa 20A għaddiet nem. con

THE CHAIRMAN:  Ngħaddu issa għal mappa 21, Marsa. Kummenti? 

ONOR. CHARLES BUHAGIAR: Nixtieq nistaqsi lill-MEPA li dik l-extension li tiġi inkluża, toħroġx mill-local plan. 
PERIT MALLIA: Iva toħroġ mill-grand habour local plan li huwa local plan approvat.

THE CHAIRMAN: Ngħaddu għal vot fuq din il-mappa. Dawk favur? (Onor. Membri: Aye) Dawk kontra?

Mappa 21 għaddiet nem. con

THE CHAIRMAN:  Ngħaddu issa għal mappa 22, Marsascala. Kummenti? 

 ONOR. CHARLES BUHAGIAR: Dik li hi mmarkata b’salib isfar, dik tikkwalifika skond il-kriterji tal-gvern? 

PERIT MALLIA: Dik hi sottomissjoni li għamel il-gvern, jiġifieri hi speċifikament indikata b’salib isfar.

ONOR. CHARLES BUHAGIAR: Dik art tal-gvern jiġifieri? 

THE CHAIRMAN: Le, dik hi art tal-privat. Hija dak li l-gvern uża fil-kriterju bħala multi-ownership, jiġifieri hemm sidien ta’ plots individwali fuq dik l-art. Hija zona li kienet effettivament għall-iżvilupp, ġiet eskluża fl-1989 u l-gvern f’waħda mill-kriterji li jagħmel,  kienet li fejn hemm multi-ownership plots, fejn hemm committments individwali, sakemm ma hemmx impatt ambjentali qawwi, allura l-gvern, anke jekk ma tikkwalifikax bi kriterji ġenerali li stabbilixxa biex ikun hemm aktar koerenza, allura l-gvern fil-pożizzjoni li ta l-MEPA, identifika din iz-zona bħala zona li għalkemm ma tikkwalifikax skond il-kriterji ġenerali, il-gvern jidhirlu li għandha tkun inkluża fir-reviżjoni parzjali tal-pjan ta’ struttura.

ONOR. CHARLES BUHAGIAR: Sur President,  jiena nħoss li l-pożizzjoni ta’ dik l-art tant viċina tal-Magħluq jista’ jkollha impatt ambjentali u ridt nistaqsi lill-MEPA jekk sarx studju dwar l-impatt ambjentali li żvilupp jista’ jkollu hemmhekk. Jekk tara l-Magħluq, kull m’hemm għalqa taqsam bejn il-Magħluq u dik l-art li hemm hemmhekk. 

PERIT MALLIA: Is-sottomissjonijiet tal-gvern ma ġewx soġġetti għal skrutinju pero’ tajna każ, jiġifieri ma jidhirx li hemm affarijiet ta’ environmental constraints ħlief xi ħaġa ta’ valur storiku fuq is-site.
 ONOR. CHARLES BUHAGIAR: Il-fatt li għandek il-Magħluq hemm taħt li jidher tant tajjeb, u hemm għalqa li tissepara l-Magħluq minn dak il-highland li hemm hemmhekk, dik qegħda f’livell ħafna aktar għoli mill-magħluq u naħseb għandek l-ilma tax-xita jinżel lejn il-Magħluq hemmhekk. Ma jidhirlekx li jekk ikun żviluppata, ħa tikkawża ħsara ambjentali lill-Magħluq.

PERIT MALLIA: Jekk inhu r-runoff li huwa l-concern prinċipali, bħalissa dan ukoll ipendel l-isfel u r-runoff ta’ din it-triq jinżel ukoll hawn isfel. 

ONOR. CHARLES BUHAGIAR: Mela se nkomplu naggravaw il-problema.

 THE CHAIRMAN: Le,  bil-kontra qed jgħidlek li effettivament ir-run off xorta qed jinżel.

ONOR. CHARLES BUHAGIAR: Pero’ bħalissa għandek ir-run off min fuq l-għelieqi,  imma meta jkollok ir-run off min fuq id-djar,  id-diesel, it-toroq u l-karozzi u kollox.

PERIT MALLIA: Għandek diġa’.

ONOR. CHARLES BUHAGIAR: Għandek diġa’ imma se naggravaha.

PERIT MALLIA: Ir-run off jibda mill-industrial estate ta’ Bulebel u xorta jispiċċa hemmhekk għax dan hu catchment ta’ parti sostanzjali mill-east ta’ Malta, mhux se tagħmel din id-differenza kbira.

ONOR. CHARLES BUHAGIAR: Jiġifieri l-impatt ambjetali ta’ żvilupp hemmhekk mhux ta’ concern lill-MEPA?

PERIT MALLIA:  Ma naħsbux li dak l-iżvilupp se jikkomprometti l-istat tal-Magħluq kif inhu designated illum.

THE CHAIRMAN:  Punt li xtaqt nagħmel, meta wieħed jara din iż-żona
(unedited)

THE CHAIRMAN: Punt li xtaqt nagħmel, meta wieħed jara din iż-żona effettivament isib li din hija wkoll żona li diġa' hija disturbed apparti l-fatt li naħseb jekk qatt saret ħsara irreparabbli lil magħluq, wieħed irid jikkonsidra hawnhekk x'ġara, mhux daqstant hawnhekk x'isib għax il-problema prinċipali tal-magħluq hija illi r-replenishment min-naħa tal-baħar, meta sar il-proġett ta' Wied il-Għajn ingħalaq u dan l-ilma salmastru, li rrid ngħid li huwa ilma salmastru mhux ilma ħelu, effettivament spiċċa nqata' ir-replenishment tiegħu min-naħa tal-baħar.  U naħseb li jekk wieħed jitkellem fuq il-kwestjoni tad-diesel, l-fatt li għandek it-triq tiġri mat-tul kollu tal-magħluq, jitkellem fih innifsu.

ONOR. CHARLES BUHAGIAR: Tista' forsi tispjegalna x'emenda għamlet il-MEPA għall-pjanta kif oriġinalment proposta?

IL-PERIT FRANS MALLIA: Dik l-emenda hija bażikament emenda li ma tikkwalifikax skond il-kriterji pero' tirrifletti l-permessi li ħarġu f'dik l-area.  Hi emenda żgħira.

ONOR. CHARLES BUHAGIAR:  Jiġifieri hemm bini eżistenti u ġiet inkluża ...

IL-PERIT FRANS MALLIA:  Iva, bil-permess li riedet issir emenda hemmhekk biex tirrifletti s-sitwazzjoni eżistenti.

THE CHAIRMAN: Aktar kummenti?

ONOR. AUSTIN GATT: X'differenza se tagħmel jekk din l-emenda tal-MEPA tidħol fl-ischeme?

IL-PERIT FRANS MALLIA:  Differenza f'liema termini ta' area, jiġifieri?

ONOR. AUSTIN GATT:  Jekk diġa' hemm il-permessi, għaliex m'hijiex fl-ischeme?

IL-PERIT FRANS MALLIA:  Għax mhux dak kollu li jkollu l-permess jidħol fl-ischeme.  Din il-proposta li tidħol fl-ischeme hija xi adjacent ma' l-iscehem u hemm xi toroq li jagħmel sens li jitpinġew kif it-triq tgħaqqad ma' oħra, jiġifieri għalhekk kien hemm il-proposta.  Pero' mhux dak kollu li jkollu l-permess, jidħol fl-ischeme.

THE CHAIRMAN:  Jekk jimporta nsaqsi, jekk hemm bini diġa' eżistenti, hemm ħtieġa għas-sens ta' razzjonalizzazzjoni u dik ukoll tidħol?  Għax jekk huwa kopert bil-permess?

IL-PERIT FRANS MALLIA:  Il-problema prinċipali hawnhekk kienet ta' kif jgħaqdu t-toroq, hija kwestjoni ta' linji, għalhekk jagħmel sens li tidħol fl-iscehem.  Kieku ma kienx hemm din l-issue ma konniex inpoġġuha.

THE CHAIRMAN:  Kollox sew, fhimt.  Jekk m'hemmx aktar kummenti se npoġġi mappa 22, dwar Marsaskala, għall-vot, inkluż l-emenda tal-MEPA ovvjament. Dawk favur?  (Onor. Membri:  Aye)  Dawk kontra?  Agreed.

Mappa 22 għaddiet nem. con

THE CHAIRMAN: Ngħaddu għal mappa 23 f'Marsaxlokk. Irrid infakkar illi l-emendi li qed jiġu preżentati f'mappa 23 huma kollha emendi li kienu ġew approvati fil-pjan lokali ta' Birżebbuġia u Marsaxlokk kif kienet anke Tal-Papa, eċċ.  Jiġifieri dawn huma emendi illi kienu diġa' approvati fil-pjan lokali approvati fil-1995 u li issa qegħdin jiġu proposti għar-reviżjoni ta' pjan ta' struttura.  

L-Onor. Galdes.

ONOR. RODERICK GALDES:  Nifhem allura, peress li l-pjan lokali kien l-ewwel pjan lokali li sar dak iż-żmien u inti kont għedt ukoll fl-aħħar laqgħa li dak iż-żmien lanqas il-Ministru ma kellu s-setgħa li jbiddel id-deċiżjoni tal-MEPA, nimmaġina li dawn diġa' sar l-iżvilupp ġo fihom.

THE CHAIRMAN:  Le, minkejja li l-liġi kienet tistipula fl-1995 li pjan lokali lanqas għandu japprovah il-Ministru imma kien japprovah biss il-bord ta' l-awtorita', kwalunkwe emenda fil-konfini ta' l-iżvilupp li kienet effettivament tindika l-MEPA, biex jiġi fis-seħħ irid jiġi fis-seħħ biss permezz ta' reviżjoni parzjali jew reviżjoni sħiħa tal-pjan ta' struttura. Jiġifieri għalkemm huma approvati dawn l-estenzjonijiet fil-pjan lokali tal-1995, effettivament sal-lum m'humiex effettivi.  Biex ikunu effettivi jrid japprovahom il-parlament.

ONOR. CHARLES BUHAGIAR: Nixtieq nistaqsi lill-MEPA, dik in-nota hemm fuq, fuq dik is-sit xi tfisser eżatt għax rajtha u ma fhimthiex.

THE CHAIRMAN:  Ħalli naqraha.  Din tgħid hekk:

"To be held in abeyance subject to a comprehensive archeological study on the site to determine the suitability or otherwise of inclusion."

ONOR. CHARLES BUHAGIAR:  Jiġifieri minkejja li qed ngħidu jew qed jingħad li din l-art se tidħol within the boundaries, pero' jista' jagħti l-kas li ma tkunx tista' tinbena, pero' tibqa' within the boundaries imbagħad għax ladarba daħħaltha, daħħaltha.  

IL-PERIT FRANS MALLIA: Il-proposta hi li l-ewwel isir studju u minn dak l-istudju jiġi determinat jekk tidħolx jew le.

ONOR. CHARLES BUHAGIAR:  Le, m'intix korrett.  Mhux hekk qed nagħmlu.

THE CHAIRMAN: Ħa nagħmilha ċara. Min-naħa tal-gvern mhux dak li qed tifhem.  In-naħa tal-gvern qed ifisser illi l-inklużjoni tkun saret u mbagħad irid isir l-istudju li abbażi tiegħu joħorħux il-permessi jew le jiġi determinat.  

ONOR. CHARLES BUHAGIAR: Jiġifieri jekk qed nifhem tajjeb jiena, aħna qegħdin ngħidu li dik se tidħol fl-iskema pero' jekk tistax tinbena jew le, se jiġi deċiż wara.  

THE CHAIRMAN:  Iva.  Għallinqas il-pożizzjoni tagħna bħala gvern hekk hi. Dak kollu li qed jiġi ndikat hawnhekk jidħol u mbagħad subject li jsir l-istudju biex wieħed ...  Għalina "to be held in abeyance" ma jfissirx to be held biex tidħol fil-konfini imma to be held sakemm joġorġu l-permessi.

ONOR. CHARLES BUHAGIAR: Jiġifieri din l-art se tkun daħlet fl-iskema effettivament pero' ma nafux jekk tistax tinbena jew partijiet minnha jistgħux jinbnew.  Imbagħad dak jiġi stabbilit wara li jsir l-istudju neċessarju.

ONOR. AUSTIN GATT: Din proċedura sempliċi jaħasra.  Dan il-parlament, dawn li huma indikata f'din il-mappa u f'mapep oħra suġġett għal xi kundizzjoni, hija tikkunsidrahom bħala parti li se jidħlu fl-iskema b'suġġett li tiġi sodisfatta din il-konklużjoni, pero' qed jidħlu fl-ischeme, biex inkunu ċari, dak ir-ruling tal-parlament u allura wieħed irid jimxi miegħu.

THE CHAIRMAN:  Inressaq għall-Vot Mappa 23 dwar Marsaxlokk.  Dawk favur?  (Onor. Membri:  Aye)  Dawk kontra?  (Onor. Membri:  No)  Carried.

Mappa 23 għaddiet nem. con

THE CHAIRMAN: Immorru għal Mappa 24, dwar l-Imdina, li naħseb hija l-inqas waħda li għandna għalfejn nagħmlu diskussjoni fuqha.  Kummenti?  (Onor. Membri:  No)  Inressaq għall-Vot Mappa 24 dwar l-Imdina.  Dawk favur?  (Onor. Membri:  Aye)  Dawk kontra?  Agreed.

Mappa 24 għaddiet nem. con

THE CHAIRMAN: Immorru għal Mappa 24 dwar il-Mellieħa.  Kummenti jew mistoqsijiet?  L-Onor. Buhagiar.

ONOR. CHARLES BUHAGIAR:  Hawnhekk kienet saret submission minn xi ħadd biex dik is-site li tinsab fit-tarf u qiegħda touching two sides minn three sides, jekk qed nara tajjeb u nixtieq inkun naf għaliex ma tikkwalifiikax.  

IL-PERIT FRANS MALLIA:  Bażikament iż-żewġ problemi prinċipali b'din is-site kienu l-aċċess għaliha u d-dislivell. Hawnhekk ma tantx jidher pero' hawn wied.  

ONOR. CHARLES BUHAGIAR:  Mhux għal dik il-parti qiegħed nirriferi.

IL-PERIT FRANS MALLIA:  Din il-boundary ta' l-ischeme.  Jien qed nifhem għal din il-gap li hawn hawnhekk.  Dawn huma kollha vilel mibnijin, jiġifieri bħala aċċess rajna li hemm diffikulta'.  Hawnhekk hawn cul-de-sac, jiġifieri din tisservissja l-vilel.  Hawnhekk id-dislivell jikber, jiġifieri iktar ma tmur 'l isfel, iktar jikber.

ONOR. CHARLES BUHAGIAR:  Le, mhux 'l isfel qed ngħidu aħna.  Jien qed nistaqsi dwar dan it-tarf sat-tarf l-ieħor, it-triangle.

IL-PERIT FRANS MALLIA:  Iva, hawnhekk hawn dislivell qawwi.  Fil-fatt it-triq turik li hawn dislivell għax m'hijiex waħda dritta.  U hawnhekk hawn forma ta' wied, mhux wied definit ħafna, għandek depression.  

ONOR. CHARLES BUHAGIAR:  Le, hemmhekk kien hemm wied għax jidhru l-għelieqi niżlin 'l isfel.  Jien għal fuq qed ngħid.

IL-PERIT FRANS MALLIA:  Dan huwa parti mill-wied, jiġifieri minn fejn jgħaddi l-ilma huma x'imkien hawnhekk.  

ONOR. CHARLES BUHAGIAR: Jiġifieri l-objections tagħkom kienu għax m'hemmx aċċess għaliha?

IL-PERIT FRANS MALLIA:  Prinċiparjament huwa l-aċċess. Kif qed tara għandek cul-de-sac hawnhekk u cul-de-sac hawnhekk.  

THE CHAIRMAN:  Aktar kummenti?  (Onor. Membri: No)  Se npoġġi għall-vot mappa 25 dwar il-Mellieħa.  Dawk favur? (Onor. Membri:  Aye)  Agreed.

Mappa 25 għaddiet nem. con

THE CHAIRMAN: Immorru għal mappa 25A dwar il-Mellieħa u l-Manikata.  Kummenti?  Qed nifhem li l-unika proposta ta' inklużjoni għal din il-mappa hija proposta li toħroġ mill-pjan lokali preparata min-naħa tal-MEPA, in-north-west local plan, li qed tinkludi porzjon ta' art diġa' mibi bil-permessi hux hekk?

ONOR. MEMBRU:  Hekk hu.

THE CHAIRMAN:  Hemm kummenti?  (Onor. Membri:  No)  Se npoġġi għall-vot mappa 25A dwar il-Mellieħa u l-Manikata.  Dawk favur?  (Onor. Membri:  Aye)  Agreed.

Mappa 25A għaddiet nem. con

THE CHAIRMAN: Mappa 26 dwar l-Imġarr, Malta.  Kummenti?  L-Onor. Gatt.

ONOR. AUSTIN GATT:  Sur President, se nitlob li nipposponu d-diskussjoni fuq din għax kif taf int, kellna diversi sottomissjonijiet anke minn diversi għaqdiet u għad m'hemmx pożizzjoni finali fuq xi indikazzjonijiet li hemm u jekk naqblu nagħmlu posponiment għal-laqgħa li jmiss sakemm niddeterminaw preċiż il-pożizzjoni.

THE CHAIRMAN:  Qed nifhem li l-Kamra se tipposponi mappa 26 għal laqgħa oħra ta' dan il-kumitat tal-Kamra.  Immorru mela għal mappa 26A dwar l-Imġarr - Żebbiegħ.  Hemm kummenti?  

ONOR. CHARLES BUHAGIAR:  Mr Chairman, fl-opinjoni tiegħi ma jagħmilx sens li tgħaddi scheme min-nofs bini eżistenti.  Li qed ngħid huwa li l-boundaries għandhom jersqu ftit 'l hawn biex tevitah dak il-bini.

IL-PERIT FRANS MALLIA:  Nixtieq infakkar li dawn il-mapep dejjem isiru bil-proviso.  Dawn isiru on a large scale, jiġifieri they are subject to interpretation.  Meta ssir l-interpretazzjoni tagħhom dawn jiġu magħmulin b'iktar dettall, jiġifieri dawn il-mapep qatt ma kienu ntenzjonati biex tinterpreta magħhom, dak imbagħad isir eżerċizzju apposta biex jiġu interpretati fid-dettall.  

THE CHAIRMAN:  Jien naħseb li effettivament u probabbilment il-linja għaddejja hekk.

ONOR. CHARLES BUHAGIAR:  Għalfejn inħallu lok għal interpretazzjoni? Imbagħad nafu x'jiġri malli ninterpretaw l-affarijiet fuq il-building alignment? Jien stess meta niġi fil-privat ikolli problemi biha din, jiġifieri jekk nistgħu nikkjarifikaw imqarr x'ngħaddu linja minn nofs bini, ma naħsibx li hemm.  Mhux jekk indaħħlu xi art, jiġifieri, trid tkun se ddaħħal bini biss.

THE CHAIRMAN: Jiena ma nsibx diffikulta' għal din il-proposta imma nixtieq li jkun hemm emenda għaliha jekk irridu nemendaw.  Jiena nifhem l-argument ta' l-Onor. Buhagiar ...(Interruzzjonijiet)  Nitlob li tagħtuna kopja ta' mappa 26A.  

Għandna problema fil-proċedura. Jimporta nwaqqaf id-diskussjoni għal żewġ minuti?  

Nifhem l-argument li għamel l-Onor. Buhagiar, nifhem ukoll li l-Onor. Buhagiar m'huwiex propens li jagħmel l-emenda hu, jiena ma nsibx diffikulta' li n-naħa tal-gvern tagħmel l-emenda, jien lest li nagħmilha, biex il-mappa 26A dwar l-Imġarr - Żebbieħ, tiġi emendata.  

Inpoġġi l-emenda Mozzjoni "E" illi l-pjanta ta' Mġarr - Żebbiegħ numru 26A tiġi sostitwita bil-pjanta annessa 26B.  Dawk favur din l-emenda?  (Onor. Membri:  Aye)  Dawk kontra?  Agreed.  L-Onor. Buhagiar.

ONOR. CHARLES BUHAGIAR: Fuq l-istess pjanta nistaqsi lill-MEPA.  Hawnhekk qed nara “insert submission” kienet biex niffokaw l-area tal-ground hemmhekk, qed tgħaddi l-bond minn miegħu jekk qed nara tajjeb hux?  

Issa saret submission biex dik l-art ta' fuq il-ground, tingħaqad hekk.  Kienet xi raġuni għaliex ma tikkwalifikax dik?

THE CHAIRMAN:  Safejn naf jien, minn dak li niftakar jien, din iż-żona hi kollha skedata minħabba ta' Skorba.

ONOR. CHARLES BUHAGIAR:  Le, Ta' Skorba hemmhekk qiegħed in-naħa l-oħra.

THE CHAIRMAN:  I stand to be corrected.  Nitlob lin-nies tekniċi tal-MEPA.  Ħa nħallu mappa 26A għall-mument sakemm l-uffiċjali tal-MEPA jiċċekkjaw. Mela din hija pendenti.  

Immorru għal mappa 27 dwar il-Mosta.  Kummenti?  

ONOR. CHARLES BUHAGIAR:  Fejn hi l-boundary bejn l-Imġarr u l-Mosta?  

THE CHAIRMAN:  Dik il-biċċa li hi faded.

ONOR. CHARLES BUHAGIAR: Bil-proposta li qed issir dik il-barrier taqsam il-Mosta u n-Naxxar?  Allura jekk indaħħluha fl-ischeme għandna n-Naxxar mal-Mosta.

THE CHAIRMAN:  Tajjeb ngħid li dik il-proposta kienet diġa' inkluża fil-pjan lokali u titkellem ċar u tond li hemmhekk irid ikun hemm development brief għal dik iż-żona li mabgħad ovvjament id-development brief irid jindika t-tip ta' żvilupp, il-height, id-density ta' l-iżvilupp li jkun hemm hemhekk.  Dan ta' hawnhekk huwa l-housing estate tas-Sgħajtar u din hija l-barriera illi hemm bejn in-Naxxar u l-konfini tal-Mosta li qiegħda hawnhekk.

ONOR. CHARLES BUHAGIAR:  Iva, imma jiena nħoss li jekk se nippermettu li l-iżvilupp tal-Mosta se jasal sal-boundaries tan-Naxxar, mhux se nħallu strategic gap - issa barriera u mhux barriera xorta gap - bejn in-Naxxar u l-Mosta u ma ssir l-ebda gap hemmhekk.  Jiena nħoss li ġaladarba dan il-kuntest jara kollox, aħna nitkellmu anke fuq hekk.  Wieħed mill-kriterji importanti deherli jiena li għamel il-gvern fil-memo tiegħu hi li l-istrategic gaps kemm jista' jkun ma nibnuhomx.  Hemmhekk se nibnuhom.

THE CHAIRMAN: Irrid ngħid li effettivament jien kont napprezza illi kieku dan il-kumment, inkluż l-Oppożizzoni, setgħet għamlitu fil-proċess ta' konsultazzjoni pubblika ta' meta ħareġ id-domument għal konsultazzjoni pubblika għall-Mosta u l-inħawi kollha, jiġifieri qed nitkellmu fuq is-central local plan, kont nippreferi li l-kumment ta' l-Oppożizzjoni sar hemmhekk.  

It-tieni, effettivament irridu noqogħdu attenti meta nitkellmu fuq buffer u mhux buffer għax illum diġa' għandna industrial estate tat-Technopark li jsir ma' l-iżvilupp fin-Naxxar, u allura hija mistoqsija sħiħa jekk effettivament in-Naxxar ...(Interruzzjonijiet)  Dażgur li jmiss.  

ONOR. CHARLES BUHAGIAR:  Hemmhekk hemm green area.

THE CHAIRMAN: Din hija l-green area. Hawnhekk il-gvern issottometta preċiż dak li effettivament indikat il-MEPA fil-pjan lokali tiegħu.  Il-gvern hawnhekk bil-kriterji li għadda lill-MEPA m'hemm l-ebda inklużjoni f'din iż-żona min-naħa tal-gvern.  Dan huwa dak li kien diġa' propost fil-pjan lokali għaż-żona taċ-ċentru ta' Malta u allura kont nippreferi li l-Oppożizzjoni tagħmel il-kummenti tagħha f'dak l-istadju.  

ONOR. CHARLES BUHAGIAR:  Il-kummenti nistgħu nagħmluhom fil-parlament issa. Ma stajniex nagħmluhom qabel il-kummenti għax issa ġejna b'dawn il-mapep quddiemna fil-parlament.  U issa huwa l-waqt li aħna dawn l-affarijiet narawhom, jiġifieri fejn ikun hemm proposti li jgħaqqdu l-irħula flimkien, naħseb irridu noqogħdu attenti.  Diġa' għandna problema li mill-Belt sal-Mosta kważi kollox mgħaqqad ma' xulxin.  Jekk se nibqgħu nimlew l-istrategic gaps kollha bini just because għax imissu mal-bini ...(Interruzzjonijiet)  Dażgur li tmiss mal-bini! Kullimkien imiss mal-bini! Imma dik hija gap bejn żewġ irħula.  Issa l-fatt li hija barriera tagħmilha iktar diffiċli li tiżviluppaha veru u għalhekk naħseb għandna wkoll inħalluha kif inhi.

THE CHAIRMAN:  L-opinjoni personali tiegħi hija li ġaladarba fil-pjan lokali kienet diġa' indikata, ma qabitx diskussjoni fuqha f'dak l-istadju u proprju fil-pjan lokali hemm indikat li jrid ikun hemm development brief għaliha safejn naf jien fid-development brief hemm anke inkluż li jrid ikun hemm attivitajiet għall-komunita', inkluż għall-komunita' tan-Naxxar, tal-Housing Estate tas-Sgħajtar, li għad hemm nuqqasijiet serji ta' faċilitajiet tal-komunita'.  U allura safejn naf jien - u I stand to be corrected għax m'għandix il-pjan lokali quddiemi hawnhekk - waħda mill-kriterji prinċipali ta' dak id-development brief hija li żviluppa hawnhekk, apparti żvilupp ieħor, irid anke jakkomoda servizzi għall-komunita' f'din iż-żona kollha. Tikkonferma?  Għax jien ovvjament inkun rajthom il-pjani lokali u approvajthom ukoll, imma ma nkunx naf id-dettalji kollha.

ONOR. CHARLES BUHAGIAR: Jekk immorru fuq in-naħa l-oħra tal-Mosta, jidhirli li l-iskola ġdida taż-Żokrija m'hijiex indikata fil-mapep.  

THE CHAIRMAN:  Imma fuq l-art tal-gvern?

ONOR. CHARLES BUHAGIAR:  Fuq art tal-gvern naħseb.  L-iskola ġdida taż-Żokrija hija nkluża fil-boundaries qiegħda?

IL-PERIT FRANS MALLIA: Le, bħala proċedura l-iskejjel ħallejnihom barra miż-żona ta' l-iżvilupp.

ONOR. CHARLES BUHAGIAR:  Imma tmiss ma' l-iżvilupp?

IL-PERIT FRANS MALLIA:  Iva.

ONOR. CHARLES BUHAGIAR: Jien naħseb li ladarba qed nagħmlu dan l-eżerċizzju l-faċilitajiet governattivi, għallinqas l-iskejjel għandhom ikunu nklużi hux, ladarba jistgħu jikkwalifikaw.  Qed nimmaġina li tista' tikkwalifika din ukoll fejn qiegħda fil-Mosta.

IL-PERIT FRANS MALLIA: Bħala kobor jista' jkun li s-size hu ikbar milli jippermettu l-kriterji.  

THE CHAIRMAN: Ovvjament ma ninsewx illi fil-liġi tagħna mhux neċessarjament li faċilita' ta' skola trid tkun diġa' immarkata fiż-żona ta' l-iżvilupp. Jekk ikollok sitwazzjoni fejn tista' tiġġustifika bl-artiklu set 12 ta' pjan ta' struttura illi inti għandek il-ħtieġa tagħmel dak l-iżvilupp barra ż-żona ta' l-iżvilupp għax ġoż-żona ta' l-iżvilupp jew m'għandekx art biżżejjed għal dik l-attivita', jew dik l-attivita' ma tistax tagħmilha fiż-żona urbana, allura tista' tiġġustifika, jiġifieri għall-ħtieġa u neċessita' tal-gvern il-fatt li din iż-żona ma tidħolx, ma tipprekludix illi l-iskola effettivament il-gvern jagħmel il-ġustifikazzjoni tiegħu li dik l-applikazzjoni ma tiġix approvata.

ONOR. CHARLES BUHAGIAR: Pero' nista' nistaqsi lill-uffiċjali tal-MEPA jindikaw preċiż fejn ġejja l-iskola taż-Żokrija fuq dik il-mappa.  

IL-PERIT FRANS MALLIA:  Preċiż ma nistax nindika imma milli niftakar hija xi ħaġa hawnhekk.  

ONOR. CHARLES BUHAGIAR: Jekk hija skola hemmhekk, tagħmel sens li tagħlaq l-aħħar biċċa.  Tista' timla' gap wara l-iskola.

THE CHAIRMAN:  I stand to be corrected imma safejn naf jien hawnhekk kien hemm talbiet jew ma kienx hemm talbiet?

ONOR. CHARLES BUHAGIAR: S'issa m'għandniex skola, jista' jkun li jkollok l-iskola fl-ischeme.  

THE CHAIRMAN:  Eventwalment isir razzjonalizzar ieħor fi pjan lokali ieħor u mbagħad tkun deċiża. Imma Allaħares qed naħsbu li rridu nagħlqu kwalunkwe' possibbilta'.  Nirrepeti, l-eżerċizzju huwa intiż biex isir l-aġġustament imma l-aġġustament minimu sabiex issir razzjonalizzazzjoni.  

Punt ieħor li xtaqt insemmi għall-mument, għax dan il-parlament għandu petizzjoni għallinqas li rċevejna hija, anke għax il-media hija preżenti, u naf li kien hemm anke inkluż illum, ittri li dehru fil-media, iż-żona "I" u ż-żona "J" tal-Mosta. Dawn m'humiex inklużjonijiet la li daħħal il-gvern bil-kriterji li għadda lill-MEPA għax huma kienu diġa' ndikati fil-pjan lokali tal-MEPA, it-tieni, qed idur mal-bini eżistenti u mhux qed jagħti art għall-iżvilupp aktar minn dak li hemm diġa' committed fiż-żona ta' l-iżvilupp.  Għax kien hemm min ħaseb li dawn il-linji se jikkommettu xi art ġdida għall-iżvilupp.  Fil-fatt ma jagħmlu xejn ħlief jikkoreġu l-linja li effettivament diġa' hemm kommess bini fuqha.

ONOR. CHARLES BUHAGIAR: Fuq din ma naqbilx. Din qed tindika Hope Street, il-Mosta.  Dawk huma vilel. Il-linja ta' żvilupp illum tasal sa wara eżatt tal-bini. U mbagħad għandhom il-ġonna.  Int li qed tagħmel iddaħlilhom il-ġonna fl-ischeme.
THE CHAIRMAN:  Le, le, żbaljat.  Il-ġonna qed jibqgħu barra.  Il-mappa m'hijiex 100% focused.  Imma rrid nagħmilha ċara li m'hemmx inklużjoni ta' artijiet iktar għall-iżvilupp, anke għaliex ovvjament jagħtu fuq wied.  Aktar kummenti? L-Onor. Buhagiar.

ONOR. CHARLES BUHAGIAR:  L-area li ddaħlet immarkata bl-oranġjo n-naħa t'isfel, ma tafux kemm fiha area hux?

IL-PERIT FRANS MALLIA: Bl-amment le, pero' dik nerġa' ngħid li kienet iddaħlet permezz tal-pjan lokali taċ-ċentru ta' Malta.

ONOR. CHARLES BUHAGIAR:  Jiġifieri ma jagħtux kas kemm fiha area.  

IL-PERIT FRANS MALLIA: Aħna dik il-proċedura ħadna, jiġifieri kemm hi wieħed ...???(89.04) la kienet sottomessa mill-pjan lokali għax kienet soġġetta wkoll għall-public consultation.  
THE CHAIRMAN:  Inpoġġi għall-Vot Mappa 27 - Mosta.  Dawk favur?  (Onor. Membri:  Aye)  Dawk kontra?  (Onor. Membri:  No) Carried.

Mappa 27 - Mosta approvata.

Immorru għal mappa 28 - Imqabba.  Kummenti?  L-Onor. Gatt.

ONOR. AUSTIN GATT: Hawn parti hawnhekk li l-MEPA qed jissuġġerixxu li għandha tiżdied.  

THE CHAIRMAN:  Nifhem fl-appendiċi 6.  

Till 89.54

(Unedited)

THE CHAIRMAN:  Il-perit Mallia.

IL-PERIT FRANS MALLIA:  Bażikament biex nagħlqu s-settlements b’dan il-mod, jiġifieri bil-configuration tinżamm.  L-istess raġunament ta’ Ħad-Dingli.

THE CHAIRMAN:  L-Onor. Buhagiar.

ONOR. CHARLES BUHAGIAR:  Iva, dażgur, ivvotajna kontra tagħha Ħad-Dingli u tneħħiet.  Dik għaliex għandha tidħol hawn u ma kellhiex għalfejn tidħol Ħad-Dingli hux.  Fil-fatt l-Onor. Austin Gatt kien għamel mozzjoni biex titneħħa Ħad-Dingli, għalfejn għandna nħalluha hawnhekk allura?  

THE CHAIRMAN:  L-Onor. Gatt.

ONOR. AUSTIN GATT:  Iva, jiena staqsejt għaliex it-tendenza tiegħi hija wkoll li nħalliha barra, jiġifieri mhux li ninkludiha, ma naħsibx li hija żieda li għandna nżiduha.  

Jien qed nipproponi li mappa 28 tiġi approvata mingħajr l-emenda proposta mill-MEPA.  

THE CHAIRMAN:  Qed ngħidu li nibqgħu ma’ din il-linja ħalli tiġi l-minimum. 

Qed nifhem li Onor. Gatt se jagħmel emenda biex tiġi eskluża mappa 6 ta’ l-appendiċi hux hekk?  

ONOR. AUSTIN GATT:  Ma nafx jekk hux biżżejjed li ngħidu tiġi aċċettata l-mappa mingħajr …(Interruzzjonijiet)  Għax il-MEPA qiegħda tipproponi wkoll proċeduralment biex inkunu ċari.  Jien qed ngħid tiġi aċċettata l-mappa mingħajr il-proposti ta’ l-addizzjoni tal-MEPA. Jekk mhux ċara naqbdu l-mappa u nagħmluha.

THE CHAIRMAN:  Nippreferi li tagħmel bil-miktub biex ngħidu li l-mappa 6 tiġi eskluża.  M’għandekx għalfejn tagħmel mappa, tagħmel biss test.  

ONOR. AUSTIN GATT:  Mr Chairman qed nipproponi din il-mozzjoni:

Illi f’mappa 28 - Imqabba tiġi aċċettata mingħajr iż-żieda proposta mill-MEPA u li tidher fl-appendiċi mappa 6.

THE CHAIRMAN:  Nieħu għall-vot il-mozzjoni “F” ta’ l-Onor. Gatt.  Dawk favur?  (Onor. Membri:  Aye)  Dawk kontra?  Agreed.

Il-mozzjoni għaddiet nem. con.

THE CHAIRMAN: Il-mistoqsija hi dwar mappa 28 Imqabba.  Dawk favur?  (Onor. Membri:  Aye)  Dawk kontra?  Agreed.

Mappa 28 Imqabba għaddiet nem. con.

THE CHAIRMAN:  Ngħaddu għal mappa 29 Imsida.   Kummenti?

ONOR. RODERICK GALDES:  X’qed jgħidu fuq dik l-art li hemm fuq il-wied ta’ l-Imsida?  X’qed tipproponu eżatt fuqha?  

MR FRANS MALLIA: Bażikament l-idea hija li l-iżvilupp jiġi limitat għall-parti t’isfel ta’ din is-sit.  Barra minn hekk minħabba li hemm skop li s-surface run off li jinżel min-naħa ta’ fuq ma jilħaqx il-wied ta’ l-Imsida, hemm skop li taħt l-iżvilupp li huwa wieħed ta’ densita’ baxxa isir ilqugħ ta’ ilma biex iservi ta’ buffer.  

ONOR. RODERICK GALDES:  Jiġifieri din il-proposta hija konformi mal-local plan?
THE CHAIRMAN:  Hija konformi mal-kriterji li għadda l-gvern lill-MEPA. Il-proposti li l-MEPA indikat fil-pjan lokali huma dawk indikati bl-oranġjo bħall-biċċa ta’ fuq li fil-pjan lokali għan-naħa ta’ fuq tal-port, dak li jissejjaħ in-north harbour local plan, ġiet indikata din iż-żona bħala employment node għan-north harbour local plan.

ONOR. CHARLES BUHAGIAR:  Hemmhekk il-local plan jitkellem eżattament bil-kontra fuq dak li qed ikun propost.  Il-local plan għandu policy għaliha speċifikament fejn jgħid li hemmhekk m’għandux isir żvilupp għar-raġuni li semmejt tant tajjeb int.  

Issa saret petizzjoni minn żewġ periti jidhirli hija backed b’xi 500 firma ta’ residenti fejn qed joġġezzjonaw għal dak l-iżvilupp proprju għalhekk, għax kif isir żvilupp hemm taħt inti se ttellef il-flow ta’ l-ilma li jaqa’ fuq il-wied ta’ l-Imsida.  Issa inti tista’ tagħmel kif ktibt hemmhekk, imma dan min se jagħmillek il-ġibjun taħt id-dar tiegħu biex jilqa’ l-ilma tax-xita…

THE CHAIRMAN:  M’hemm l-ebda raġuni għalfejn ma tistax tagħmel ġibjuni taħt żvilupp. Dażgur li tista’. F’dan il-pajjiż għandna irħula antiki li għandhom binjiet li taħthom mhux bjar għandhom, imma ġibjuni.  Ma nara l-ebda kontradizzjoni.

ONOR. CHARLES BUHAGIAR: Jien nara kontradizzjoni kbira bejn dak li jipproponi l-local plan u dak li qed ikun propost issa.  

THE CHAIRMAN:  Il-policy titkellem biex wieħed jara li r-run off li għandek fiż-żoni jinġabar l-ilma li huwa ġġenerat.  Fl-opinjoni tiegħi, sakemm hija kkwalifikata li hemmhekk ikun hemm il-ħsieb minn issa li jkun hemm il-ġbir ta’ l-ilma, allura jien ma narax kontradizzjoni ma’ dak li qed jipproponi l-pjan lokali.  

IL-PERIT FRANS MALLIA:  Ma tistax torbot ukoll ma’ dak li pproponew il-pjanijiet lokali u tieqaf hemm, għax dan huwa eżerċizzju li mar iktar mill-pjanijiet lokali.  Fil-fatt għalhekk id-distinzjoni bejn l-oranġjo u l-aħdar.

ONOR. CHARLES BUHAGIAR:  Iva, imma fejn jaqbel qed ngħidu daħħalna dak li jipprovdilna l-local plan u fejn ma jaqbilx ma nagħmlux riferenza għal-local plan.  Issa jew se ngħidu x’jgħid il-local plan u nimxu miegħu, jew inkella m’aħniex se nimxu mal-local plan.  Perit Mallia jiena nixtieq li inti, ma nafx jekk għandekx available, tgħidilna eżattament word for word il-policy għal dik l-area li jgħid il-local plan.
MR FRANS MALLIA:  M’għandix available hawnhekk, pero’ kienet to the effect li kienet flood relief, insejt it-terminu eżatt, pero’ safejn naf jien, l-ewwelnett nixtieq infakkar illi l-proposta nbidlet b’riżultat tal-public consultation, jiġifieri qabel ma kienx hemm distinzjoni l-iżvilupp safejn jasal u kif, jiġifieri b’riżultat tal-public consultation il-proposta nbidlet.  It-tieni nett l-oġġettiv tal-pjan lokali jintlaħaq billi l-ilma li xorta se jgħaddi minn din it-triq bħalissa, parti minnu tiġi nterċettata biex tnaqqas il-load fuq Valley Road.

THE CHAIRMAN:  Jien onestament ma narax kontradizzjoni bejn dak li qed jipproponi l-pjan lokali u din l-inklużjoni indikata.  Ovvjament importanti li wieħed jifhem li in-nies li għamlu l-petizzjoni biex din iż-żona tibqa’ eskluża, kellhom il-proposta mhux kif hija ndikata hawnhekk. Mhux li jkun, jiġifieri low density detached building development to be limited to the lower 50% of the site, the rest being retained as open space. Lanqas ma kien hemm provision shall be made to include water reservoirs to buffer surface run off originating at higher ground levels, anzi naħseb li dawn iż-żewġ kwalifiki, dawn iż-żewġ provisos, huma riużultat anke ta’ l-input illi kien hemm min-naħa tal-pubbliku għall-pjani kif ħarġu għall-konsultazzjoni pubblika.  

ONOR. CHARLES BUHAGIAR: Jiena xorta għadni ngħid li dak li qed jiġi propost hemmhekk jikkonfliġġi bil-kbir mal-policies li għandha l-istess local plan għall-area.

Tistgħu forsi tiffokaw naqra fuq l-universita’ please?  Il-boundaries kif qed jikbru hawnhekk bħalissa?  L-iswed il-boundary?

THE CHAIRMAN:  L-iswed jimmarka l-linja li jaqsam konfini ta’ kunsill lokali.

ONOR. CHARLES BUHAGIAR:  Allura l-isptar mhux imdaħħal fiż-żona.

THE CHAIRMAN:  Le.

ONOR. CHARLES BUHAGIAR:  Għaliex?

THE CHAIRMAN:  Għax kif irrepetejt, il-pjan ta’ struttura jitkellem ċar.  Sakemm inti għandek ġustifikazzjoni illi proġett li jinbena barra ż-żona ta’ l-iżvilupp, permess jista’ joħroġ.  Ma jfissirx lanqas issa mbagħad għax ikun ħareġ permess barra ż-żona ta’ l-iżvilupp allura taqbad il-linja ta’ l-iżvilupp u teħodha sa ħdejh, għax allura nispiċċaw li kwalunkwe permess li joħroġ barra ż-żona ta’ l-iżvilupp ikun ifisser li taqbad il-linja taż-żona ta’ l-iżvilupp u tiġbidha sa ħdejk.  Inkella tispiċċa hemmhekk vera tkun qed testendi ż-żona.

ONOR. CHARLES BUHAGIAR:  Bir-rispett kollu ma nistax nifhem l-argument.  Ta’ l-isptar imiss ma’ kullimkien jekk qed nara tajjeb jien mal-boundaries ta’ l-iżvilupp.

THE CHAIRMAN:  Le, ma jmissx ma’ kullimkien, skużi.

ONOR. CHARLES BUHAGIAR:  Dik il-biċċa biss ma jmissx. Imma minn taħt imiss ma’ kullimkien.  Minn taħt ma jmissx?  

THE CHAIRMAN:  Dan kollu barra qiegħed.

ONOR. CHARLES BUHAGIAR:  Dażgur li kollu barra, iva, imma.  

THE CHAIRMAN:  Hawnhekk, dan kollu għadda miż-żona ta’ l-iżvilupp.

ONOR. CHARLES BUHAGIAR:  Imma jekk titla’ ‘l fuq, l-iżvilupp għaddej ma’ taħtu.  Mhux dik il-linja l-oranġjo?  Allura x’inhi l-problema li ddaħħal dawn ukoll?

THE CHAIRMAN: Skużi, hawnhekk għandek din il-proposta ta’ l-employment zone kwalifikata eċċ, għandek istituzzjoni llum nazzjonali qiegħda hawn, u m’hawn l-ebda raġuni għalfejn għandu hawnhekk jidħol. Jien onestament li niskanta hija kif bir-rispett kollu taf, ma rrid inkun l-ebda… (Interruzzjonijiet) Il-gvern għamel reviżjoni minima kemm jista’ jkun u n-naħa ta’ l-oppożizzjoni kważi qed tagħmel argument il-ħin kollu biex indaħħlu aktar. Għax allura mhux is-Siggiewi se ndaħħlu, imma se ndaħħlu żewġ Siġġiewi kieku kellna noqogħdu għall-proposti kollha.  

Jiena Onor. Buhagiar, nifhem il-mistoqsijiet tiegħek imma jekk jidhirlek li għandha tidħol, għamel emenda għal dak li qegħdin niddiskutu hawnhekk.  

ONOR. CHARLES BUHAGIAR:  Le, l-argument tiegħek ma jreġix.  Inti fejn Ħal-Farruġ ma kienx hemm skema għamilt skema għax hemm il-bini hemmhekk, Ħal-Farruġ.  Fejn l-Imtarfa ma kienx hemm skema għamilna skema għax ma kienx hemm skema hemm il-bini, l-Imtarfa mibnija.  Din l-istess ħaġa, għandek il-bini hemmhekk, jiġifieri dan mhux qed ngħidu xi ħaġa li hija spekulattiva. Sptar dan.  Jiġifieri mhux kwestjoni ta’ separazzjoni żgur jekk iddaħħal l-isptar fiż-żona ta’ l-iżvilupp.

THE CHAIRMAN:  Skużani.  Għax allura lanqas nafu l-basics ta’ għalfejn għandna konfini ta’ l-iżvilupp.  Ta’ Ħal-Farruġ huwa żvilupp residenzjali …

ONOR. CHARLES BUHAGIAR:  U industrijali.

THE CHAIRMAN:  Skużi ta’ Ħal-Farruġ, il-linja li hemm hemmhekk mhux mal-parti industrijali, hija mal-parti residenzjali. Ma tistax bil-pjan ta’ struttura li għandna f’dan il-pajjiż, għax allura aħjar nibdew inġibu l-pjan ta’ struttura u naqrawh. Il-pjan ta’ struttura jgħidlek ċar u tond li ma tistax tiġġustifika pjan ta’ żvilupp ta’ attivita’ residenzjali barra l-konfini ta’ l-iżvilupp.  Hija totalment il-kontra ta’ dak li għandna hawnhekk.  Inti tista’ bis-set 12 tal-pjan ta’ struttura tiġġustifika attivita’ li m’hijiex residenzjali barra ż-żona ta’ l-iżvilupp u jekk trid tipproponi attivita’ residenzjali trid barra ż-żona ta’ l-iżvilupp trid tiġġustifikaha biss at 12.  Mela allura jekk għandek bini residenzjali, kif għandek l-Imtarfa u Ħal-Farruġ jagħmel sens li tagħmillu konfini ta’ żvilupp madwaru ħalli inti ma tibqax għaddej bl-isproll, u għalhekk importanti li jkollok id-delinjazzjoni tal-konfini, filwaqt li jekk għandek attivita’ li m’hijiex residenzjali, m’għandek l-ebda ħtieġa tagħmlilha konfini madwarha.  Naħseb li dawn huma, bir-rispett kollu, il-basics.  

ONOR. CHARLES BUHAGIAR: L-argument fuq l-estenzjoni ta’ l-ischeme kien differenti.  L-argument kien, jekk inti għandek żvilupp, diġa’ bħalma għandek l-isptar li qiegħed imiss mal-boundaries u żgur m’huwiex żvilupp spekulattiv dan, dan huwa sptar qed nitkellmu, one reason għaliex m’għandux jidħol, ladarba qiegħed imiss mal-boundary u qiegħed …

THE CHAIRMAN:  Jimporta nistaqsi onorevoli, biex nifhem bħala mistoqsija.  Onor. Buhagiar x’inti tipproponi?  Qed tipproponi li l-linja hawnhekk titla’ hekk, mas-sit ta’ l-isptar?

MR FRANS MALLIA:  Jekk il-gvern jiddeċiedi li jemenda l-pjanti, jirranġa, ibiddel l-isptar, kif tiġi determinata l-applikazzjoni bħala ODZ xorta waħda jew inkella bħala…

THE CHAIRMAN:  Iva, bħala ODZ.

ONOR. AUSTIN GATT:  Ftit qabel ħadna l-linja billi l-Onor. Buhagiar issa sab ruħu fil-pożizzjoni fejn jista’ jipproponi pero’ mhux jipproponi uffiċjalment, biex nifhmu forsi mbagħad nagħmlu bħad-darba l-oħra u nassumu aħna.  X’qed jiġi propost jiġifieri?

ONOR. CHARLES BUHAGIAR:  Iċ-chairman qed jagħmel l-argument li jekk ikun sptar jista’ jinbena kullimien prattikament, m’hemmx għalfejn ikun fil-boundaries, li huwa veru.  Imma ma jfissirx għax huwa viċin tal-boundaries li jmiss magħhom ma ddaħħlux fl-iskema jekk qed imiss magħhom.  

ONOR. AUSTIN GATT: Imma jekk nistaqsik turina fuq il-mappa, fejn tipproponi li nestenduha l-linja?  

ONOR. CHARLES BUHAGIAR:  Miegħu eżatt.  

THE CHAIRMAN:  Jiena bir-rispett kollu ma naqbel assolutament xejn. Il-gvern m’għandux għalfejn ibiddel il-konfini ta’ l-iżvilupp għal sptar istituzzjoni nazzjonali, il-gvern bis-set 12 jagħmel l-argumenti sabiex ikun jista’ jiġġustifika, kif iġġustifika diġa’ l-iżvilupp ta’ l-isptar.  Imma ma narax għalfejn il-linja għandha tiġi madwaru.  Għax m’hijiex attivita’ residenzjali.  Kieku hi attivita’ residenzjali iva, jagħmel sens li jkun hemm konfini ta’ żvilupp madwaru.  

ONOR. AUSTIN GATT: Nilluminaw xi ħadd li mhux perit?  L-Universita’ wkoll huwa outside development zone allura.  Le?  Huwa ġewwa.  Jiġifieri kif qed nipproponi jiġi qisu lembut bejn wieħed u ieħor u jaqdu lil xulxin hux? Hekk nimmaġina.  

Jiġifieri bażikament tgħaqqad l-universita’ ma’ l-isptar u ddaħħal il-linji.

THE CHAIRMAN: Jiena nitlob emenda min-naħa ta’ l-Onor. Buhagiar, il-bqija nipproċedu. Jiena ma nemminx li hemm bżonn li jkun hemm linja ta’ żvilupp madwar l-isptar li hija istituzzjoni li għandek iċ-ċans kollu …(Interruzzjonijiet)  Nipposponu d-deċiżjoni fuq id-29, immorru għal mappa 30, Imtarfa.  Kummenti?

ONOR. CHARLES BUHAGIAR:  L-ewwelnett naħseb li nkun qed ngħid sew li l-ewwel darba li ssir skema għall-Imtarfa hux hekk?  Ma kienx hemm skemi l-Imtarfa.  Issa fix-xifer hawnhekk isfel, qisu qed tidħol jew toħroġ, inqabad pocket fin-nofs.  Għaliex inqabad dak il-pocket?

IL-PERIT FRANS MALLIA:  M’iniex ċert jekk hux għax kien hemm xi environmental constraint fuq dik li għedna, pero’ rrid niċċekkja.

ONOR. CHARLES BUHAGIAR:  Fil-każ nagħmluha subject bħalma għamilna oħrajn to environmental constraints or whatever constraints li hemm, għax hekk għamilna ħafna bħalhom dawk. Għadna kif tkellimnihom fuq Marsaxlokk, imma ddaħħalha fl-iskema, għax qiegħda kerha kif qiegħda.  Jien għalija tinżel hekk u  taqbad minn wara dawk id-djar u tibqa’ għaddejja mhux toqgħod tidħol u toħroġ.  

THE CHAIRMAN:  Jiena ntendi biex naqbel ma’ l-Onor. Buhagiar li anke jekk hemm constraint, dak il-constraint ikun indikat fil-pjan lokali, imma l-linja tista’ faċilment tkompli minn hawn s’hawn imbagħad il-constraint ikun indikat, għax ma jfissirx li dak kollu li huwa fiż-żona ta’ l-iżvilupp jista’ jinbena.

IL-PERIT FRANS MALLIA: Din nixtieq nirrimarka li ttieħdet preċiżament mill-pjan lokali, jiġifieri nkunu rridu neħduha into account anke f’dak l-istadju.

THE CHAIRMAN:  Nifhem il-pożizzjoni, jiena lest li nagħmel l-emenda għal din il-pjanta.

ONOR. RODERICK GALDES:  Qed nifhem sew, Mr Chairman, il-parti ta’ fuq ġiet irtirata, jiġifieri ġiet irtirata wara s-sottomissjonijiet tat-23 ta’ Ġunju?  Jiġifieri ġiet proposta li huwa tajjeb għall-iżvilupp hemmhekk u nimmaġina għax hemmhekk overlooks Chadwick Lakes hux hekk?  

MR FRANS MALLIA: Dik iċċekkjajna ma’ l-aħħar versjoni tal-pjan lokali u rriżulta li l-aħħar boundary hija dik murija bl-oranġjo.  

ONOR. RODERICK GALDES:  Imma bi żball għadha kif ħarġet ‘il barra jew inkella ġiet proposta u allura wara l-MEPA rtirat.

THE CHAIRMAN: Jekk ma jimportax, inkella nistgħu nagħmlu ħaġa, nipposponu. Naraw x’hemm hemmhekk u nipposponu mappa 30 għas-seduta li jmiss imbagħad nieħdu deċiżjoni fuqha.  Għax nippreferi jekk fil-każ niddeċiedu fuq l-informazzjoni li tistgħu tgħaddulna.  

Mela biex tiġi minuted, l-uffiċjali tal-MEPA se jiċċekkjaw jekk hemmx environmental constraints għar-rigward taż-żona diskussa. Għedniha ma nafx jekk ġietx minuted, fil-każ ma nsib l-ebda diffikulta’ li tiġi minuted fil-parti taż-Żebbiegħ li kellhom l-uffiċjali tal-MEPA wkoll ikomplu jiċċekkjaw li ġiet minuted.  

Ngħaddu għal mappa 31 Naxxar. Kummenti?  Mingħalija bejn l-isptar u l-universita’.  Mela, mappa 31 Naxxar.  Kummenti?  Jekk ma jimportax nixtieq biss nagħmel dikjarazzjoni. Ma nafx jekk għandix għalfejn nagħmilha, imma se nagħmilha biex inkun assolutament above board.  Fiż-żona nru immarkata B fuq in-naħa tax-xellug fl-1996 kont għamilt applikazzjoni f’isem klijent biex il-MEPA tapprova applikazzjoni hemmhekk, liema applikazzjoni ġiet rifjutata. Dan meta kont fl-attivita’ privata tiegħi, mhux segretarju parlamentari.

Hemm xi kummenti?  Jekk m’hemmx aktar kummenti se npoġġi għall-votazzjoni għall-approvazzjoni l-mappa 31 Naxxar.  Dawk favur?  (Onor. Membri:  Aye)  Dawk kontra?  (Onor. Membri: No)  Carried.

Mappa 31 għaddiet.

THE CHAIRMAN:  Mappa 31A Naxxar south.  Hemm nota fl-appendiċi mappa 7 ma’ din il-mappa, kummenti? (Onor. Membri:  No)  Se npoġġi għall-approvazzjoni mappa 31A Naxxar south.  Dawk favur? (Onor. Membri:  Aye)  Dawk kontra?  (Onor. Membri: No)  Carried.  Qed norbot ukoll il-mappa 7 fl-appendiċi.  

Mappa 31A flimkien ma’ mappa 7 fl-appendiċi għaddew.

THE CHAIRMAN:  Ngħaddi għal mappa 31B Naxxar, Salina.  Ma jidhirlix li hemm proposti ta’ inklużjoni.  Mistoqsijiet?  L-Onor. Buhagiar.

ONOR. CHARLES BUHAGIAR:  Dak il-blokk imdawwar bit-toroq jew qiegħed maqtugħ f’nofsu?

Ma nistax nara minn hawnhekk, ma jistax jitkompla jagħmel blokk sħiħ allura, nħallu nofs blokk indawruh bit-toroq u ngħalquha dik.  

IL-PERIT FRANS MALLIA: L-ewwelnett nixtieq infakkar li l-eżerċizzju kien wieħed ta’ containment kif ġie ripetut, pero’ hawnhekk nafu wkoll li għandna problema bl-arkeoloġija, jiġifieri fil-fatt safejn naf jien anke fuq areas li qegħdin fl-ischemes, is-superintendent of cultural heritage kien oppona għal xi żvilupp.

ONOR. CHARLES BUHAGIAR: Għax għaddejtu linja minn fuq il-bini erġajtu hemmhekk.

MR FRANS MALLIA: Imma apparti l-interpretation, ara l-linja ta’ l-ischeme tgħaddi hekk. Hawnhekk jekk niftakar tajjeb kien hawn applikazzjonijiet ġo l-ischeme u s-superintendent of cultural heritage oppona għal dak l-iżvilupp.  

ONOR. RODERICK GALDES: Jiġfieri ma kienx jagħmel sens imbagħad aħna nipproponu sit …

ONOR. CHARLES BUHAGIAR: Imma ifhimni kulma hemm nofs blokk hemmhekk, jidhirli konna qed ngħidu nagħmlu blokki sħaħ. Ma nafx kif kien il-blokk qabel.  

ONOR. RODERICK GALDES: Dawn ma jistax isiru aġġustamenti? Nirranġawhom ftit?  

THE CHAIRMAN: Skużani, l-Onor. Galdes qed jistaqsi jistgħux isiru aġġustamenti.  Fil-fatt fil-mapep jgħidlek ċar u tond li m’hijiex kwestjoni li dawn tista’ tinterpretahom, imma trid tara mbagħad il-blow ups fid-dettall.  

ONOR. CHARLES BUHAGIAR:  Hemm il-lines ħomor għaddejjin.  

THE CHAIRMAN: L-unika ħaġa li rridu nagħmlu f’dan is-sens hija biss illi biex inkunu nafu x’aħna qed nagħmlu.  Jekk il-linja ta’ hawnhekk - I stand to be corrected għax ma nafx x’inhu dan il-bini - imbagħad dan applika bħala end of scheme, jekk din hija end of scheme application allura l-linja żżommha fejn hi għax dak huwa end of scheme.  

ONOR. CHARLES BUHAGIAR:  Ma tistax tiċċekkja jekk hux end of scheme dan jew appoġġ?  

THE CHAIRMAN: Jien inkun onest naħseb li huwa appoġġ għax naħseb li hawnhekk huwa shaft.  Jekk huwa appoġġ, jekk fil-każ jiena lest nagħmel l-emenda biex il-linja tiġi eżatt mal-konfini. Oqgħod attent Onor. Buhagiar, m’għandekx għalfejn tagħmel il-linja, toħroġha barra the plot għax bil-policy anke jekk il-linja hi hawnhekk, bil-policy inti tista’ tapplika għal end of scheme u tagħlaq l-ischeme bis-side curtilage.

IL-PERIT FRANS MALLIA:  Qed jiġbduli l-attenzjoni, nerġa’ nfakkar li hawnhekk anke fl-ischeme is-superintendent of cultural heritage kien qalilna biex ma noħorġux permessi.

THE CHAIRMAN:  Allright.  Jien qed nitkellem, mhux jekk għandux joħroġ il-permess hawnhekk, qed nitkellem fuq il-policy, jiġifieri jekk il-linja tiġi ikkoreġuta s’hawnhekk. Kieku m’hemmx constraints arkeoloġiċi, wieħed jista’ japplika bl-end of scheme m’għandekx għalfejn il-linja minn hawn iġġibha plot ieħor hawn għax inkella hekk tkompli ġġebbed …

ONOR. RODERICK GALDES: Sur President, jekk dik il-binja barra l-linja l-ħamra inbnietx legali jew le.

THE CHAIRMAN:  Jekk ma jimportax, tiċċekkjaw jekk hijiex binja legali, jekk hija binja legali jien ma nsibx diffikulta’ ġaladarba l-oppożizzjoni qed toqgħod lura milli tagħmel emendi hi, li nagħmlu l-emendi min-naħa tagħna tal-gvern biex il-linja tiġi eżatt mal-bini li hemm bil-permess jekk dak huwa eżistenti huwa bil-permess.  U jekk m’huwiex end of scheme development iva.

Mela mappa 31B se nħalliha pendenti.

Immorru għal mappa 31Ċ Naxxar, Baħar iċ-Ċagħaq.  Kummenti?  Immorru għall-approvazzjoni tagħha.  Dawk favur?  (Onor. Membri:  Aye)  Dawk kontra?  (Onor. Membri: No)  Carried.  

Mappa 31Ċ Naxxar, Baħar iċ-Ċagħaq ġiet approvata.
THE CHAIRMAN: Mappa 32 qed nifhem illi m’hemm xejn ħlief emenda rakkmandata fil-pjan lokali. Jekk tista’ Perit Mallia tispjega din l-emenda li hija post-public consultation fejn hemm it-trijangolu aħmar?

IL-PERIT FRANS MALLIA:  Bażikament din hija area li ġiet rakkomandata fil-pjan lokali tal-grand harbour, pero’ ma dehritx bi żball fil-verżjoni oriġinali allura kellna ninkluduha f’din il-verżjoni.  

THE CHAIRMAN:  Jiġifieri biex nagħmluha ċara, m’hijiex inklużjoni għax kien hemm talba fil-konsultazzjoni pubblika, imma korrezzjoni ta’ dak li diġa’ kien hemm indikat fil-pjan lokali.  Jiġifieri għalkemm għandha t-trijangolu aħmar fuqha, m’hijiex żieda b’riżultat tal-konsultazzjoni, l-aħħar proċess tal-konsultazzjoni pubblika li kien hemm. Hemm mistoqsijiet? Jekk m’hemmx nieħdu għall-approvazzjoni mappa 32, Paola.  Dawk favur?  (Onor. Membri:  Aye)  Dawk kontra?  (Onor. Membri: No)  Carried.  

Mappa 32 Paola ġiet approvata.  

THE CHAIRMAN:  Pembroke, mappa 33.  Hawnhekk m’hawn l-ebda proposti ta’ inklużjoni.  Hawn kummenti?  Se neħodha għall-approvazzjoni.  Dawk favur?  (Onor. Membri:  Aye)  Dawk kontra?  (Onor. Membri: No)  Carried.  

Mappa 33 Pembroke, ġiet approvata.

THE CHAIRMAN: Immorru għal mappa 34 Pieta’, hawn ukoll qed nifhem illi m’hawnx proposti ta’ emendi mappa 34.  Dawk favur?  (Onor. Membri:  Aye)  Dawk kontra?  (Onor. Membri: No)  Carried.  

Mappa 34 Pieta’ ġiet approvata.
THE CHAIRMAN:  Mappa 35 Qormi, jekk hawnx kummenti jekk jogħġobkom?  

ONOR. RODERICK GALDES:  Dwar dik is-site t’hawnhekk li tneħħiet wara li daħlet skond il-kriterji, x’kienet ir-raġuni li tneħħiet?  Galadarba kienet tikkwalifika skond il-kriterji kif naqset?

IL-PERIT FRANS MALLIA:  Dik b’riżultat ta’ sottomissjonijiet pubbliċi irriżulta li meta flejna l-kriterji rriżulta li din biss kienet tikkwalifika, allura neħħejniha pero’ bini li kien hemm eżistenti mbagħad ġie ripropost permezz tal-pjan lokali taċ-ċentru ta’ Malta.  Jiġifieri dan il-bini hawnhekk ġie ripropost bħala area of containment.  

ONOR. RODERICK GALDES:  Rigward dik il-biċċa t’isfel imbagħad?

IL-PERIT FRANS MALLIA: Eskluża.

ONOR. RODERICK GALDES: Imma ġaladarba kienet tikkwalifika skond il-kriterji. 

IL-PERIT FRANS MALLIA:  Meta evalwajniha abbażi tal-konsultazzjoni pubblika jirriżulta li hawnhekk hawn perifery road li allura ma kenitx tikkwalifika skond il-kriterji.

ONOR. RODERICK GALDES:  Jiġifieri dik il-proposta ta’ triq hemmhekk?

IL-PERIT FRANS MALLIA:  Iva, mhux il-proposta, hija triq.

THE CHAIRMAN:  Jekk m’hemmx aktar kummenti, l-Onor. Galdes.

ONOR. RODERICK GALDES:  Din l-estensjoni li saret daqsxejn iktar ‘il fuq, 

IL-PERIT FRANS MALLIA:  Jekk m’iniex sejjer żball il-problema b’dik l-art hija l-agrikoltura, għandek numru ta’ serer jiġru hawnhekk.  

THE CHAIRMAN:  Għalkemm naħseb kienet tagħmel sens illi din tagħlaq hekk, peress li hemm dawn il-commitments ta’ serer ma jagħmilx sens li wieħed, apparti qed jgħiduli ma kienx hemm talbiet.  Aktar kummenti?  L-Onor. Buhagiar.

ONOR. CHARLES BUHAGIAR:  F’din il-pjanta tidher il-Ħandaq?  Għaliex ma jidhirx kollu mela mhux qiegħed fl-ischeme il-Ħandaq?  

IL-PERIT FRANS MALLIA:  L-istess ħaġa, il-Ħandaq, apparti l-ischeme li hemm eżistenti, l-areas ta’ madwar ġew proposti bħala areas of containment fil-pjan lokali.

ONOR. CHARLES BUHAGIAR:  Iva, imma jekk aħna napprovaw skema u teżisti skema tiġi inkluża f’dan id-dokument.

IL-PERIT FRANS MALLIA: Le, l-iskema baqgħet kif kienet, imma l-areas ta’ madwar ġew riproposti.

ONOR. CHARLES BUHAGIAR: Imma bir-rispett kollu, jekk ??(134.16) kif kienu bilfors m’approvawhiex.  Trid iġġibhielna hawnhekk għall-approvazzjoni tagħna.  

THE CHAIRMAN: Ma nsibx diffikulta’ li l-MEPA jipproduċu pjanta 35A li turi l-konfini kollu taż-żona ta’ l-iżvilupp tal-Ħandaq u nħalluha pendenti għal laqgħa oħra.  

ONOR. CHARLES BUHAGIAR: Pero’ jekk jogħġbok anke ġib, jekk saru requests għal extensions fuq Ħandaq, għax m’għandniex lanqas f’dan id-dokument.  Għandna f’dan id-dokument li tajtuna?  Mela Ħandaq biss il-proposta.

THE CHAIRMAN:  Mela, l-uffiċjali tal-MEPA ntalbu sabiex jipproduċu fl-ewwel laqgħa il-konfini preċiżi taż-żona ta’ l-iżvilupp tal-Ħandaq u dik tkun taqra bħala mappa 35A.  

Naraw l-aħħar mappa qabel ma nieqfu bil-laqgħa tal-lum, mappa 36 Qrendi.  Nitlob jekk hemmx kummenti dwar mappa 36.  

ONOR. CHARLES BUHAGIAR: Dik il-parti li hija proposta, l-area tagħha teċċedi 12,000 metru?

IL-PERIT FRANS MALLIA:  Le, ma taċċedilhomx.  

THE CHAIRMAN:  Onor. Buhagiar vera jista’ jkun illi tidher kbira, imma oqgħod attent għax il-mapep m’humiex scaled.  You’re simply zooming, m’għandekx scale fiha.  Hemm aktar kummenti fuq mappa 36?  (Onor. Membri:  No)  Il-mistoqsija hi mappa 36 Qrendi.  Dawk favur?  (Onor. Membri:  Aye)  Dawk kontra?  (Onor. Membri: No)  Carried.  

Mappa 36 Qrendi, ġiet approvata.

THE CHAIRMAN:  Se nipproponi li dan il-kumitat jiltaqa’ għada fid-9.30 a.m. sa 12.00p.m.  

ONOR. CHARLES BUHAGIAR: Nistgħu niltaqgħu wara nofsinhar minflok filgħodu, per eżempju fl-4.00p.m?

THE CHAIRMAN: Mela niltaqgħu għada fl-4.00p.m. Jien nipproponi li nagħmlu għallinqas sat-8.00p.m. Kulħadd jista’ jkollu sostitut għall-kumitat.

